
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᐅᓚᑦᑎᓂᕐᒧᑦ ᑲᑎᒪᔨᑦ ᐊᒻᒪᓗ 

ᐊᔾᓚᕕᓕᕆᔨᖏᑦ ᐊᖏᖅᓯᒪᓂᖃᖅᐳᑦ ᐊᐅᓚᑦᑎᑦᑎᐊᕐᓂᐅᔪᒥᑦ ᐊᒻᒪᓗ ᓵᑕᒃᓴᐅᔪᓐᓇᕐᓂᕐᒧᑦ. ᑲᒪᒍᑎᖏᑦ ᐊᒻᒪᓗ 

ᑎᒥᐅᔪᓕᕆᕐᓂᒧᑦ ᐸᕐᓇᒍᑎ ᑕᑯᒃᓴᐅᓂᖃᑦᑎᐊᖅᖢᓂ ᐱᓕᕆᔾᔪᑎᐅᕗᖅ ᑐᓂᕙᒃᑕᑦᑎᓐᓂ ᓇᖕᒥᓂᖃᖃᑕᐅᔪᓄᑦ 

ᓇᓗᓇᐃᖅᓯᔪᒥᒃ ᖃᓄᖅ ᐸᕐᓇᒃᐸᖕᓂᑦᑎᓐᓂ ᑎᑭᐅᒪᓂᐊᕐᓂᕐᒧᑦ ᐱᖓᓱᓂᒃ ᑲᒪᒍᑎᓂᒃ ᓯᕗᓪᓕᐅᑎᔭᐅᖁᔭᐅᔪᓂᑦ 

ᐱᒋᔭᑦᑎᓐᓂ 2015- 2017−ᒧᑦ: ᓯᕗᒻᒧᒋᐊᕐᓗᒍ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖓᓐᓂ, ᑐᓂᓯᓂᕐᒥ 

ᐱᐅᑦᑎᐊᖅᑐᒥ ᐱᔨᑦᑎᕋᕐᓂᕐᒥᑦ ᐊᒻᒪᓗ ᖃᓄᐃᓕᖓᓂᐊᕐᓂᖓᓂ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ; 

ᐊᒻᒪᓗ ᑲᔪᓯᑎᑦᑎᐊᖏᓐᓇᕐᓗᒍ ᐃᖅᑲᓇᐃᔭᖅᑏᑦ ᓴᐳᔾᔨᓯᒪᓂᕐᒧᑦ ᑮᓇᐅᔭᖁᑎᖏᓐᓂᑦ. ᑎᒥᐅᔪᓕᕆᕐᓂᒧᑦ 

ᐸᕐᓇᒍᑎ ᐃᓚᖓᓐᓂ ᑕᒪᑐᒧᖓ ᑎᑎᖅᑲᖁᑕᐅᔪᒥᒃ ᐅᓂᒃᑳᕆᕗᖅ ᐸᕐᓇᒍᑎᓂᑦ ᐊᖏᖅᓯᓂᑦᑎᓐᓂ ᐊᕐᕌᒍᑕᒫᒥᑦ 

ᑐᙵᕕᐅᔪᒥᑦ ᑐᓂᓯᓂᕐᒧᑦ ᑲᒪᒍᑎᓂᒃ ᓯᕗᓪᓕᐅᑎᔭᐅᖁᔭᐅᔪᓂᑦ ᐊᒻᒪᓗ ᑐᓂᓯᕗᖅ ᒥᐊᓂᕆᓂᕐᒥᑦ 

ᐱᓕᕆᐊᕆᕙᒃᑕᑦᑎᓐᓂ ᑲᑐᔾᔨᖃᑎᒡᒋᖑᓪᓗᑕ. ᐸᕐᓇᒍᑎᑦ, ᑲᑎᙵᓂᖃᖅᖢᓂ ᐱᒻᒪᕆᐅᔪᑦ ᖃᓄᐃᓐᓂᖏᓐᓄᑦ 

ᓇᓗᓇᐃᕈᑎᖏᓐᓂᑦ, ᓵᑕᒃᓴᐅᖏᓐᓇᕈᓐᓇᕐᓂᕐᒧᑦ ᓇᖕᒥᓂᖃᖃᑕᐅᔪᓄᑦ. 

 

ᐱᓕᕆᓂᖃᕐᔪᐊᖅᓯᒪᕗᑦ 2015-ᒥ ᐊᒻᒪᓗ 2016−ᒥ ᑎᑭᐅᑎᓂᕐᒧᑦ ᑲᒪᒍᑎᓂᒃ ᓯᕗᓪᓕᐅᑎᔭᐅᖁᔭᐅᔪᓂᑦ ᐊᒻᒪᓗ 

ᑕᑯᕙᓪᓕᐊᕗᒍᑦ ᐱᐅᔪᓂᒃ ᖃᓄᐃᓕᖓᓂᐅᔪᓂᑦ. ᐊᓯᐊᔨᓂᐅᔪᒥᑦ ᑕᐃᒪᐃᒐᔪᖕᓂᖓᓂ, ᐆᒃᑐᕋᖅᑕᐅᓪᓗᓂ 

ᐅᓄᕐᓂᐅᔪᓂᑦ ᐋᓐᓂᕐᓂᐅᔪᓂᑦ ᐊᑐᓂ 100−ᖑᔪᓂ ᐃᖅᑲᓇᐃᔭᖅᑎᓂᑦ ᑲᑕᒃᐸᓪᓕᐊᓂᐅᓃᓕᖅᐳᖅ 

ᖄᖏᖅᓯᒪᔪᓂ ᐊᕐᕌᒍᓂ ᑕᓪᓕᒪᓄᑦ. 2015−ᒥ ᐊᑐᖅᑕᐅᓪᓗᐊᑕᓲᑦ ᐊᓯᐊᔨᓂᐅᔪᒥᑦ ᑕᐃᒪᐃᒐᔪᖕᓂᖓᓂ 1.99 – 

10%−ᑲᓴᖕᒥᑦ ᐊᑦᑎᖕᓂᖅᓴᐅᕗᖅ 2014−ᒥ ᐊᑐᖅᑕᐅᓪᓗᐊᑕᓲᑦ 2.20 ᐋᓐᓂᕐᓂᐅᔪᓂᑦ ᐊᑐᓂ 100−ᓂ 

ᐃᖅᑲᓇᐃᔭᖅᑎᓂᑦ. ᑎᑎᕋᖅᑕᐅᓂᖏᓂ, ᑕᑯᕙᓪᓕᐊᖏᓐᓇᖅᐳᒍᑦ ᑕᒪᑐᒪᙵᑦ ᑕᐃᒪᐃᒐᔪᖕᓂᖓᓂ 

ᑲᑕᒃᐸᓪᓕᐊᓂᐅᔪᒥᑦ 2016-ᒥ. ᖄᖏᐅᑎᒐᔪᒃᑐᒍᑦ ᑐᕌᒐᒃᓴᑦᑎᓐᓂ ᓯᕗᓪᓕᕐᒧᑦ ᐊᑭᓕᖅᑕᐅᔾᔪᑎᓄᑦ 

ᐊᑭᓕᖅᑕᐅᔪᒪᔾᔪᑎᓄᑦ ᑐᒃᓯᕋᖅᑐᓄᑦ ᐊᒻᒪᓗ ᑎᑭᐅᑎᓯᒪᕗᒍᑦ 95%−ᒥ ᓈᒻᒪᒃᓴᕐᓂᐅᔪᓂᑦ ᓯᕗᓪᓕᕐᒥ 

ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐅᓂᒃᑳᓕᐊᖑᔪᒧᑦ. ᒫᓐᓇᐅᔪᒥ, ᖃᓄᐃᙱᑦᑎᐊᖅᑐᒥ ᑮᓇᐅᔭᓕᕆᓂᕐᒧᑦ 

ᐋᖅᑭᒃᓯᒪᐃᓐᓇᖅᐳᒍᑦ, ᑭᖑᓪᓕᖅᐹᖓᓂ ᑮᓇᐅᔭᖃᖅᑎᑕᐅᔪᒧᑦ ᐃᓂᐅᔪᒥᒃ ᑕᑯᒃᓴᐅᑎᑦᑎᔪᒥᒃ 117%−ᒥ 

ᑮᓇᐅᔭᖃᖅᑎᑕᐅᔪᒧᑦ.  

 

ᐃᖏᕐᕋᕙᓪᓕᐊᑦᑎᐊᕋᓗᐊᖅᑎᓪᓗᑕ, ᓱᓕ ᐱᔭᒃᓴᖃᕐᔪᐊᖅᐳᒍᑦ 2017-ᒥ. ᓄᑖᖅ ᐃᖃᓇᐃᔮᒧᑦ 

ᐊᓂᐊᖃᕐᓇᖖᒋᑦᑐᓕᕆᓂᕐᒥ ᐊᑦᑕᕐᓇᖅᑕᐅᓕᒪᓂᕐᒥᓗ ᒪᓕᒃᑕᐅᖁᔭᐅᔪᑦ  ᐋᖅᑭᒃᑕᐅᓯᒪᓂᖓᓂ ᓄᓇᑦᓯᐊᕐᒥᑦ 

ᐊᒻᒪᓗ ᓄᓇᕗᒻᒥ ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᒪᕐᕉᖕᓄᑦ ᓴᖅᑭᑎᑦᑎᕗᖅ ᐊᔾᔨᒋᙱᑕᖓᓂ ᐱᓕᕆᓂᕐᒧᑦ 

ᐊᕙᑎᖓᓂ ᐃᖅᑲᓇᐃᔭᖅᑎᖁᑎᓕᖕᓄᑦ: ᓄᑖᓂᒃ ᐃᓕᓐᓂᐊᕐᓂᖅ ᒪᓕᒋᐊᓖᑦ ᐊᒻᒪᓗ ᓄᑖᓂᒃ ᐅᓂᒃᑳᓕᐊᕐᓂᕐᒧᑦ 

ᐱᔭᕆᐊᖃᕐᓂᐅᔪᑦ ᖃᔅᓯᐊᕐᔫᕗᑦ ᐊᒥᓱᓂ ᐊᓯᔾᔨᕐᓂᐅᔪᓂᑦ ᓄᑖᙳᕆᐊᖅᑎᑦᑎᓚᐅᖅᑐᓂ ᒪᓕᒃᑕᐅᔭᕆᐊᓕᑦᑎᓐᓂ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ, ᐃᓚᖃᖅᖢᑎᒃ ᐱᓕᕆᖃᑎᒋᕙᒃᑕᑦᑎᓐᓂ, 

ᑐᓂᓰᓐᓇᕐᓂᐊᖅᐳᑦ ᐃᓕᓐᓂᐊᕐᓂᕐᒥᑦ ᐊᒻᒪ ᐱᓕᒻᒪᒃᓴᓂᕐᒥᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐃᑲᔪᖅᓱᐃᓂᕐᒧᑦ 

ᑭᐅᓂᕐᒥᑦ ᒪᓕᒐᑎᒍᑦ ᒪᓕᒋᐊᓕᖏᓐᓂᑦ.  

 

ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐃᓕᒃᑯᐊᒃᑯᑦ ᐃᓚᒋᕙᖓ ᑕᒪᑐᒪᙵᑦ ᑲᒪᒍᑎᓄᑦ ᐸᕐᓇᐃᕈᑎᓂᑦ ᐊᒻᒪᓗ 

ᓴᖅᑭᑎᑕᐅᓂᖓᓂ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐊᓯᔾᔩᓚᐅᖅᐳᖅ ᖃᓄᖅ ᐱᓕᕆᖃᑎᖃᖅᐸᖕᓂᑦᑎᓐᓂ 

ᓇᖕᒥᓂᖃᖃᑕᐅᔪᓄᑦ. ᐃᖅᑲᓇᐃᔭᖅᑎᖁᑎᓖᑦ ᒫᓐᓇ ᑐᓂᓯᔪᓐᓇᖅᓯᕗᑦ ᐊᒻᒪᓗ ᐱᓗᑎᒃ ᐃᖏᕐᕋᓂᐅᔪᒧᑦ 

ᑐᒃᓯᕋᕈᑎᓂᒃ ᖃᕋᓴᐅᔭᑎᒍᑦ, ᑎᑎᕋᐃᓗᑎᒃ ᓇᖕᒥᓂᖓᓐᓂ ᐊᒻᒪᓗ ᑐᓂᓯᓗᑎᒃ ᐊᑭᓕᖅᓱᖅᑕᐅᔾᔪᑎᖏᓐᓂ 

ᐅᓂᒃᑳᓕᐊᓂᑦ. ᓴᖅᑭᑎᑦᑎᓯᒪᒋᕗᒍᑦ ᐱᓕᕆᔾᔪᑎᓂᒃ ᐅᓂᑳᕆᓂᕐᒧᑦ ᐊᑦᑕᓇᖅᑐᓂ ᐱᓕᕆᓂᐅᔪᓂᑦ. 

ᑎᑭᑉᐸᓪᓕᐊᔪᒧᑦ ᐊᕐᕌᒍᒥ ᐋᖅᑭᒃᓱᐃᕙᓪᓕᐊᓂᐊᖅᐳᒍᑦ ᐅᓄᕐᓂᖅᓴᓂ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ 

ᐱᓕᕆᔾᔪᑎᓂᒃ, ᐃᓚᖃᕐᓗᓂ ᐊᔪᙱᓐᓂᐅᔪᓂᑦ ᐅᓂᒃᑳᕆᓂᕐᒧᑦ ᐋᓐᓂᕐᓂᐅᔪᓂᑦ ᐊᒻᒪᓗ ᐅᓗᕆᐊᓇᖅᑐᓂ 

ᖃᓄᐃᓐᓂᐅᔪᓂᑦ ᖃᕋᓴᐅᔭᑎᒍᑦ.  

 

2017−ᒥ, ᖁᕕᐊᑉᐳᒍᑦ ᑲᑐᔾᔨᖃᑎᒌᖏᓐᓇᕐᓂᐊᕐᓂᕐᒧᑦ ᐱᓕᕆᖃᑎᒋᔭᑦᑎᓐᓂ ᑎᑭᑦᑐᓐᓇᕐᓂᕐᒧᑦ ᑕᐅᑐᕐᕉᒐᕗᑦ 

ᓄᖑᑎᑦᑎᓂᕐᒥᑦ ᐃᖅᑲᓇᐃᔭᕐᕕᐅᔪᒥᑦ ᐋᓐᓂᐊᕐᓇᓂᑦ ᐊᒻᒪᓗ ᐋᓐᓂᕐᓂᐅᔪᓂᑦ. ᐅᐱᓐᓇᑦᑎᐊᖅᐳᖅ ᑲᒪᔨᐅᓂᕐᒥᑦ 

ᐱᓕᕆᔾᔪᓯᐅᔪᒥᒃ ᐊᒃᑐᐃᓲᒥᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪᓗ ᐸᖅᑭᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᓂᑦ ᐊᒻᒪᓗ 

ᐃᖅᑲᓇᐃᔭᖅᑎᓂᑦ. 

 

       
______________________     ___________________________ 

ᑕᐃᕕᒃ ᑕᑯᕐ       ᑕᐃᕝ ᒍᕋᓐᑎ 

ᐃᒃᓯᕙᐅᑕᖅ       ᐊᖓᔪᖅᑳᖅ ᐊᒻᒪᓗ ᑎᑎᕋᕐᕕᖕᒥ 

ᐊᖓᔪᖅᑳᖅ



 

 

 
 
 
 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᓄᑦ ᒥᒃᓵᓄᑦ 
 

1977−ᒥ ᓄᓇᑦᓯᐊᕐᒥ ᒐᕙᒪᒃᑯᑦ ᓴᖅᑭᑎᑦᑎᓚᐅᖅᐳᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᓂᑦ ᑲᑎᒪᔨᖏᓐᓂ. 

ᓄᓇᕗᑖᖅᑎᓪᓗᒋᑦ 1999-ᒥ ᓄᓇᑦᓯᐊᕐᒥ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᐊᖏᖃᑎᒌᓚᐅᖅᐳᑦ 

ᐃᖏᕐᕋᑎᑦᑏᓐᓇᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᓂᑦ ᑲᑎᒪᔨᖏᓐᓂ ᐊᑐᖅᑕᐅᒐᔪᒃᑐᒥ ᑎᒥᐅᓗᓂ. 

2008−ᒥᑦ, ᑎᒥᐅᔪᑦ ᐃᒻᒥᖕᓂ ᐊᑦᑎᖅᓯᓕᓚᐅᖅᐳᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᓂᑦ (WSCC). 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑏᑦ 

ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖏᓐᓂᑦ, ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖏᓐᓂᑦ, ᐅᔭᕋᖕᓂᐊᕐᕕᖕᓄᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖏᓐᓂᑦ, ᖄᖅᑕᔫᓂᒃ ᐊᑐᕐᓂᕐᒧᑦ ᒪᓕᒐᖏᓐᓂᑦ, 

ᐊᒻᒪᓗ ᐃᓚᒋᔭᐅᔪᓂᑦ ᒪᓕᒃᑕᐅᔭᕆᐊᖃᖅᑕᖏᓐᓄᑦ ᓴᐳᔾᔨᓯᒪᓂᕐᒧᑦ ᐱᓕᕆᔨᐅᔪᓂᑦ ᑕᒪᒃᑭᓂᑦ ᓄᓇᑦᓯᐊᕐᒥ 

ᐊᒻᒪᓗ ᓄᓇᕗᒻᒥ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᒪᒋᔭᖃᖅᐳᑦ 

ᐅᑯᓂᖓ: 

 

• ᖁᕝᕙᖅᓴᐃᓂᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐅᔾᔨᖅᓴᐃᓂᕐᒥᑦ ᐊᒻᒪᓗ ᐊᑦᑕᓇᙱᑦᑐᒥ ᐱᓕᕆᓂᐅᔪᓂ 

ᐊᑐᖅᑕᐅᕙᒃᑐᓂ ᐅᑭᐅᖅᑕᖅᑐᒥ ᐃᖅᑲᓇᐃᔭᕐᕕᓂᑦ;  

• ᐊᑭᓖᕗᑦ ᐊᑭᓕᖅᑕᐅᔾᔪᑎᓂᑦ ᐋᓐᓂᖅᑐᓄᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᑐᓂᓯᕗᑦ ᐊᔪᕈᓐᓃᖅᓴᓂᕐᒥᑦ 

ᐊᒻᒪᓗ ᐃᓅᓕᓴᖅᑕᐅᓂᕐᒧᑦ ᐃᑲᔪᕐᓂᕐᒥᑦ; ᐊᒻᒪᓗ  

• ᖃᐅᔨᓴᐃᕗᑦ ᐃᖅᑲᓇᐃᔭᖅᑎᖁᑎᓕᖕᓂᑦ, ᐃᓕᓯᕗᑦ ᖃᐅᔨᓴᐃᓂᕐᒧᑦ ᐊᑭᖏᓐᓂᒃ ᐊᒻᒪᓗ ᑲᑎᑦᑎᕗᑦ 

ᑮᓇᐅᔭᐃᑦ ᐱᔭᐅᕙᓪᓕᐊᔪᓄᑦ. 

 

ᐅᕘᓇ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐃᓕᒃᑯᐊᑦ ᐱᓕᕆᓂᕆᔭᖓᓐᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ ᐸᖅᑭᓂᕐᒧᑦ, ᑲᓱᔾᔨᖃᑎᒌᖑᔪᑦ ᑐᓂᓯᕙᒃᐳᑦ ᐱᒻᒪᕆᐅᔪᒥ ᐱᔨᑦᑎᕋᕐᓂᕐᒥᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᔨᐅᔪᓄᑦ ᐅᑭᐅᖅᑕᖅᑐᒥ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᕐᔪᐊᖅᐳᑦ ᓯᕗᒻᒧᐊᕆᓂᕐᒧᑦ ᐅᑭᐅᖅᑕᖅᑐᒥ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐃᓕᖅᑯᓯᖓᓂ ᐊᒻᒪᓗ ᓇᓗᓇᕈᓐᓃᖅᑎᑦᑎᕆᓂᕐᒥᑦ ᐃᖅᑲᓇᐃᔭᖅᑎᐅᔪᑦ ᐋᓐᓂᖅᑐᓂ ᐃᖅᑲᓇᐃᔭᖅᑎᓪᓗᒋᑦ 

ᐱᓂᖏᓐᓂ ᐸᖅᑭᓂᐅᔪᒥ ᐊᒻᒪᓗ ᐊᑭᓕᖅᑕᐅᔾᔪᑎᓂᑦ ᐱᔪᓐᓇᖅᑕᒥᓂᑦ. 

  



 

 

4 ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ • 2017 ᑎᒥᐅᔪᓕᕆᕐᓂᒧᑦ ᐸᕐᓇᒍᑎ   •    

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᒃᑯᑦ ᐊᐅᓚᑕᐅᓂᖓ  

 

7-ᖑᓪᓗᑎᒃ ᐃᓄᖕᓂ ᐊᐅᓚᑦᑎᓂᕐᒧᑦ ᑲᑎᒪᔨᑦ ᓴᓇᓯᒪᓪᓗᑎᒃ ᐃᓄᖕᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᐅᓚᑦᑎᕗᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ. ᑭᒡᒐᖅᑐᐃᕗᑦ 

ᐱᔪᒪᓂᕆᔭᐅᔪᓂᑦ ᐃᖅᑲᓇᐃᔭᖅᑎᓄᑦ ᐱᓕᕆᓂᐅᔪᒥᑦ ᐊᒻᒪᓗ ᑕᒪᐃᑎᒍᑦ ᐃᓄᓕᒫᓂᑦ.  

 

ᐊᐅᓚᑦᑎᓗᑎᒃ ᐱᓕᕆᓂᐅᔪᒥᑦ ᒪᓕᑦᑎᐊᖅᑐᒥᑦ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᑦ, ᐊᒻᒪᓗ 

ᑎᒥᖁᑕᐅᔪᓄᑦ ᐊᐅᓚᑦᑎᓂᕐᒧᑦ ᑎᓕᐅᕈᑕᐅᔪᓂᑦ, ᐊᐅᓚᑦᑎᓂᕐᒧᑦ ᑲᑎᒪᔨᑦ ᑲᒪᒋᔭᖃᖅᐳᑦ ᓇᖕᒥᓂᕆᔭᐅᔪᒥᑦ, 

ᐊᐅᓚᑦᑎᓂᕐᒥᑦ ᐊᒻᒪᓗ ᑲᒪᒋᔭᖃᕆᐊᖃᕐᓂᕐᒥᑦ ᐊᒻᒪᓗ ᐊᐅᓚᑦᑎᓂᕐᒥᑦ, ᑲᔪᓯᑎᑦᑎᐅᔮᕐᔪᒃᑎᓪᓗᒋᑦ 

ᓱᓕᔪᕆᔭᐅᔪᓐᓇᕐᓗᓂ ᐊᒻᒪᓗ ᐆᒻᒪᕆᖕᓂᖓᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᓂᑦ.  

 

ᐊᐅᓚᑦᑎᓂᕐᒧᑦ ᑲᑎᒪᔨᑦ ᐃᓚᒋᔭᐅᔪᑦ ᑎᑎᕋᖅᑕᐅᓂᖏᓂ ᐅᑯᐊᖑᕗᑦ: 

 

ᑕᐃᕕᒃ ᑕᑯᕐ, ᐃᒃᓯᕙᐅᑕᖅ 

ᔮᒃ ᕉ, ᓄᓇᑦᓯᐊᕐᒥ ᐃᖃᓇᐃᔭᖅᑎᖁᑎᓕᒃ ᑭᒡᒐᖅᑐᐃᔨ, ᐃᒃᓯᕙᐅᑕᐅᑉ ᑐᖏᓕᖓ 

ᐊᕐᓖᓐ Hᐋᓐᓴᓐ, ᓄᓇᑦᓯᐊᕐᒥ ᐃᖃᓇᐃᔭᖅᑎᖁᑎᓕᖕᓂᑦ ᑭᒡᒐᖅᑐᐃᔨ 

ᕋᐃᔅᓱᓪ ᒪᑯᕼᐅᓂᐅᒃ, ᓄᓇᑦᓯᐊᕐᒥ ᐱᓕᕆᔨᓄᑦ ᑭᒡᒐᖅᑐᐃᔨ 

ᐊᐃᑉ ᑎᐅᓪ, ᓄᓇᑦᓯᐊᕐᒥ ᐃᓄᓕᒫᓂ ᐱᔪᒪᔭᐅᔪᓄᑦ ᑭᒡᒐᖅᑐᐃᔨ 

ᔮᓂᑦ ᐳᕉᔅᑕ, ᓄᓇᕗᒻᒥ ᐱᓕᕆᔨᓄᑦ ᑭᒡᒐᖅᑐᐃᔨ 

ᕌᐳᑦ ᒐᐳᓇ, ᓄᓇᕗᑦ ᐃᓄᓕᒫᓂ ᐱᔪᒪᔭᐅᔪᓄᑦ ᑭᒡᒐᖅᑐᐃᔨ 

 

ᐊᐅᓚᑦᑎᓂᕐᒧᑦ ᑲᑎᒪᔨᑦ ᑐᕌᖅᑎᑦᑎᕗᑦ ᐊᒻᒪᓗ ᓇᐅᑦᑎᖅᓱᖅᐳᑦ ᐅᑯᓂᖓ ᐱᒻᒪᕆᐅᔪᓂ ᑲᒪᒋᔭᖃᕆᐊᖃᕐᓂᕐᓂᑦ:  

 

• ᐸᕐᓇᒍᑎᓄᑦ ᓇᒧᙵᐅᓂᐅᔪᒥᑦ 

• ᐱᓕᕆᐊᒃᓴᓂᑦ ᐊᒻᒪᓗ ᐊᑐᐊᒐᖏᑦ 

• ᒪᓕᒃᐸᓪᓕᐊᔪᓄᑦ ᐸᕐᓇᐃᓂᖅ 

• ᑮᓇᐅᔭᓕᕆᓂᕐᒧᑦ ᐅᔾᔨᖅᓴᐃᓂᕐᒧᑦ ᐊᒻᒪᓗ ᐃᒃᐱᒋᔭᖃᑦᑎᐊᕐᓂᖅ ᑲᒪᑦᑎᐊᕐᓂᕐᓗ 

• ᐊᐅᓚᑦᑎᔨᐅᔪᑦ ᐃᖃᓇᐃᔭᖅᑎᓄᑦ ᐊᐅᓚᑦᑎᔩᑦ 

• ᐅᓗᕆᐊᓇᕐᓂᕐᒧᑦ ᐊᐅᓚᑦᑎᓂᕐᒥᑦ 

• ᓱᓇᒃᑯᑖᓂᑦ ᑮᓇᐅᔭᖏᑦᑕ ᐊᐅᓚᑕᐅᓂᖏᑦ 

• ᑐᓴᐅᒪᖃᑎᒋᒍᑎᑦ  

• ᑐᑭᒧᐊᒃᑎᑦᑎᔨᐅᔪᑦ ᑲᒪᒋᔭᖃᕐᓂᖏᑦ   

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑲᑐᔾᔨᖃᑎᒌᓄᑦ ᐋᖅᑭᒃᓱᖅᑕᐅᓯᒪᓂᖓ 

ᐊᑐᕐᓂᖃᖅᖢᑎᒃ ᐊᔪᙱᓐᓂᖓᓐᓂ ᑎᓕᔭᐅᓯᒪᓪᓗᑎᒃ ᐊᖓᔪᖅᑳᖅ ᐊᒻᒪᓗ ᑎᑎᕋᕐᕕᖕᒥ ᐊᖓᔪᖅᑳᖅ 

ᑲᒪᒋᔭᖃᖅᐳᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᖃᓄᐃᓐᓂᖏᓐᓄᑦ, 

ᐃᓚᖃᖅᖢᓂ ᑎᑭᑦᑐᓐᓇᕐᓂᕐᒧᑦ ᖃᓄᐃᓕᖓᓂᐅᔪᓄᑦ ᐅᕘᓇ ᓴᖅᑭᑎᑦᑎᓂᕐᒧᑦ ᑎᒥᐅᔪᓕᕆᕐᓂᒧᑦ ᐊᑐᖅᑕᐅᔪᒪᔪᑦ 

ᑐᕌᒐᒃᓴᓂᑦ.  

ᐱᑕᖃᖅᐸᒃᐳᖅ ᑕᓪᓕᒪᓂᒃ ᐊᕕᒃᑐᖅᓯᒪᓂᐅᔪᓂᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᓂᑦ: 

 ᑎᒥᐅᔪᓕᕆᕐᓂᒧᑦ ᐱᔨᑦᑎᕋᕐᓂᕐᒧᑦ: ᐃᓗᓕᖃᖅᐳᑦ ᐅᖃᐅᒥᒃᓴᓕᐅᕐᓂᕐᒧᑦ ᐱᔨᑦᑎᕋᕐᓂᕐᒧᑦ, 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᐃᒡᓗᖁᑎᖏᓐᓂᑦ; 

 ᐱᖃᑕᐅᓯᒪᔪᓄᑦ ᐱᔨᑦᑎᕋᕐᓂᕐᒧᑦ: ᐃᓗᓕᖃᖅᐳᑦ ᑮᓇᐅᔭᖅᑖᕋᓱᐊᖅᑐᓄᑦ ᐱᔨᑦᑎᕋᕐᓂᕐᒧᑦ, ᐱᓕᕆᐊᕐᒥᑦ 

ᓄᖃᕐᓂᕐᒧᑦ ᐱᓕᕆᓂᐅᔪᑦ, ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔨᑦᑎᕋᕐᓂᕐᒧᑦ, ᐃᖅᑲᓇᐃᔭᖅᑎᖁᑎᓕᖕᓄᑦ 

ᐱᔨᑦᑎᕋᕐᓂᕐᒧᑦ, ᐊᒻᒪᓗ ᐱᑎᑦᑎᑦᑕᐃᓕᒪᓂᕐᒧᑦ ᐱᔨᑦᑎᕋᕐᓂᕐᒧᑦ; 

 ᑮᓇᐅᔭᓕᕆᓂᕐᒧᑦ ᐱᔨᑦᑎᕋᕐᑎᑦ: ᐃᓗᓕᖃᖅᐳᑦ ᑮᓇᐅᔭᓕᕆᓂᕐᒥᑦ ᐊᒻᒪᓗ ᑮᓇᐅᔭᓕᕆᔨᐅᔪᑦ ᐊᒻᒪᓗ 

ᐱᔭᐅᔾᔪᑎᖏᑦ ᑭᓱᑐᐃᓐᓇᒥᑦ;  

 ᐊᐅᓚᑦᑎᔨᐅᔪᑦ ᐱᔨᑦᑎᕋᕐᓂᕐᒧᑦ: ᐃᓚᖃᖅᐳᑦ ᐊᑐᐊᒐᕐᓂᑦ ᐊᒻᒪᓗ ᐊᐅᓚᑦᑎᔨᐅᔪᑦ ᐅᓂᒃᑳᓕᐊᖑᔪᓂᑦ, 

ᑐᓴᐅᒪᖃᑎᒌᒍᑎᓂᑦ ᐊᒻᒪᓗ ᖃᐅᔨᓴᕐᓂᕐᒧᑦ ᑲᑎᒪᔨᕋᓛᓂᑦ; ᐊᒻᒪᓗ 

 ᐊᖓᔪᖅᑳᑉ ᑎᑎᕋᕐᕕᖓᓂ: ᐃᓗᓕᖃᖅᐳᖅ ᐊᖓᔪᖅᑳᖅ ᐊᒻᒪᓗ ᑎᑎᕋᕐᕕᖕᒥ ᐊᖓᔪᖅᑳᖅ, ᓄᓇᕗᒻᒥ 

ᐊᐅᓚᑦᑎᓂᕐᒥᑦ, ᒪᓕᒐᓕᕆᓂᕐᒧᑦ ᐊᒻᒪᓗ ᐃᓗᐊᓂᑦ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖓᓂ ᐊᒻᒪᓗ 

ᖃᐅᔨᓴᕐᓂᐅᔪᓂᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᑲᑐᔾᔨᖃᑎᒌᓄᑦ ᐋᖅᑭᒃᓱᖅᑕᐅᓯᒪᓂᖓ 

ᑕᐅᑐᕐᕉᒐᖅ ᑐᕌᒐᒃᓴᓄᑦ ᐅᒃᐱᕆᔭᐅᔪᑦ 
 

 

ᑭᓲᕙᑦ ᑲᑐᔾᔨᖃᑎᒌᓄᑦ ᑕᐅᑐᕐᕉᒐᖅ, ᑐᕌᒐᒃᓴᑦ, ᐊᒻᒪᓗ ᐅᒃᐱᕆᔭᐅᔪᑦ? 

 

ᑕᐅᑐᕐᕉᒐᖅ: ᑐᑭᓯᓇᑦᑎᐊᖅᑐᒥ, ᓇᓚᐅᑦᑎᐊᖅᑐᒥ ᐊᒻᒪᓗ ᑕᐅᑐᙱᐊᑦᑎᐊᕐᓂᐅᔪᒥᑦ ᐱᓕᕆᑦᑎᐊᕐᓂᐅᔪᒥᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. ᑕᐅᑐᕐᕉᒐᖅ 

ᑲᔪᖏᖅᓴᐃᓂᖃᕆᐊᖃᖅᐳᖅ ᐊᒻᒪᓗ ᐱᔪᒪᓕᖅᑎᑦᑎᓗᓂ. 

 

ᑐᕌᒐᒃᓴᑦ: ᓇᐃᑦᑐᒥ ᐅᓂᒃᑳᕐᓂᐅᔪᒥᑦ ᖃᓄᐃᒻᒪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐱᑕᖃᕐᓂᖏᓐᓂ, ᑭᓱᓂᒃ ᑐᓂᓯᕙᖕᓂᖏᓐᓂ ᐊᒻᒪᓗ ᑭᒃᑯᓐᓄᑦ. 

 

ᐅᒃᐱᕆᔭᕗᑦ: ᐅᖃᐅᓯᖃᕐᓂᐅᔪᑦ ᐊᑐᕐᓂᐊᕋᓱᒋᔭᐅᔪᓂᑦ ᐅᒃᐱᕆᔭᐅᔪᓂᑦ ᒥᐊᓂᕆᔪᓂ ᐃᓕᖅᑯᓯᖓᓂ 

ᐃᖅᑲᓇᐃᔭᖅᑎᐅᔪᓄᑦ ᖃᓄᐃᑉᐸᖕᓂᖏᓐᓂ ᐊᓯᖏᓐᓄᑦ ᐃᒻᒥᖕᓄᑦ ᐊᒻᒪᓗ ᓇᖕᒥᓂᖃᖃᑕᐅᔪᓄᑦ. 

2015-2017 ᑲᒪᒍᑎᓄᑦ ᐸᕐᓇᐃᕈᑎᑦ 
 

ᑕᒪᓐᓇ ᑲᒪᒍᑎᓄᑦ ᐸᕐᓇᐃᕈᑎᓂᑦ ᐊᖅᑯᑎᐅᕗᖅ. ᑐᕌᕐᓂᐅᓪᓗᓂ ᐋᖅᑭᒃᓱᐃᓪᓗᓂ ᑎᑎᖅᑲᐅᕗᖅ ᑐᓂᓯᔪᒥ 

ᐋᖅᑭᒃᑕᐅᓯᒪᓂᖏᓐᓂᑦ ᑲᑐᔾᔨᖃᑎᒌᓄᑦ ᐸᕐᓇᐃᓂᖓᓐᓄᑦ 2015-ᒥ 2017-ᒧᑦ. ᑲᑎᙵᓗᑎᒃ ᐊᐅᓚᑦᑎᓂᕐᒧᑦ 

ᑲᑎᒪᔨᑦ ᐊᒻᒪᓗ ᐊᐅᓚᑦᑎᔨᒻᒪᕆᐅᔪᑦ ᑲᑎᙵᔪᑦ ᐱᕙᓪᓕᐊᑎᑦᑎᓚᐅᖅᐳᑦ ᑕᒪᑐᒥᖓ ᐸᒃᓇᒍᑎᒥᑦ, ᑐᕌᖓᔪᒥᑦ 

ᑎᑭᐅᒪᔪᓐᓇᕐᓂᕐᒧᑦ ᖃᓄᐃᓕᖓᓂᐅᔪᓂᑦ ᐊᒻᒪᓗ ᓴᖅᑭᑎᑎᓂᕐᒥᑦ ᐊᕙᑎᐅᔪᒥᑦ ᐊᔭᐅᕆᓂᕐᒧᑦ ᐊᒻᒪ 

ᐃᑲᔪᖅᓱᐃᓪᓗᓂ ᐊᖏᖅᓯᒪᓂᐅᔪᒥᑦ ᓇᖕᒥᓂᖃᖃᑕᐅᔪᓄᑦ. 

 

ᑕᒪᓐᓇ ᑲᒪᒍᑎᓄᑦ ᐸᕐᓇᐃᕈᑎ ᐃᓱᖓᐅᓂᐅᙱᑦᑐᖅ ᐃᒻᒥᒍᑦ, ᑭᓯᐊᓂ ᐃᖏᕐᕋᑦᑎᐊᖅᑐᒥ ᐊᒻᒪ 

ᓴᖑᑎᑕᒃᓴᐅᓪᓗᓂ ᒥᐊᓂᕆᔾᔪᑎᐅᓪᓗᓂ ᐱᔪᓐᓇᖅᑎᑦᑎᔪᒥ ᐊᕐᕌᒍᑕᒫᒥ ᐱᕙᓪᓕᐊᑎᑦᑎᓂᕐᒥᑦ 

ᑕᐅᑐᒃᑕᑐᐊᖃᑲᐃᓐᓇᖅᑐᒥ ᑎᑎᕋᖅᓯᒪᔪᓂ ᐱᔭᕆᐊᓕᖕᓂ ᐊᒻᒪᓗ ᐆᑦᑐᒐᒃᓴᐅᔪᓂ ᖃᓄᐃᓕᐅᕐᓂᐅᔪᓂᑦ 

ᓯᕗᒻᒧᐊᕆᓲᓂ ᑲᑐᔾᔨᖃᑎᒌᖑᔪᒥ ᐊᑐᖅᑕᐅᔪᒪᔪᑦ ᑐᕌᒐᒃᓴᖏᓐᓄᑦ. ᑕᐃᒪᐃᓐᓂᖓᓄᑦ, ᑕᒪᓐᓇ ᐸᕐᓇᒍᑎ ᐃᒻᒥᒍᑦ 

ᓇᖏᖅᐸᙱᓚᖅ. ᑲᑎᙵᓂᖃᖅᖢᑎᒃ ᑎᒥᐅᔪᓕᕆᕐᓂᒧᑦ ᐸᕐᓇᒍᑎᖓᓂ, ᓇᓗᓇᐃᖅᓯᕗᖅ ᑲᑐᔾᔨᖃᑎᒌᖑᔪᑦ 

ᓯᕗᓪᓕᐅᑎᔭᐅᖁᔭᐅᔪᓂᑦ ᓇᖕᒥᓂᖃᖃᑕᐅᔪᓄᑦ. ᐃᓗᐊᒍᑦ, ᑐᓂᓯᓂᖃᖅᐳᖅ ᑐᙵᕕᐅᔪᒥ 

ᐅᓂᒃᑳᖕᓯᒪᒃᑲᓐᓂᖅᑐᒥ ᐊᕕᒃᑐᖅᓯᒪᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᒍᑎᓂᑦ ᓇᓗᓇᐃᖅᓯᓂᕐᒧᑦ ᑕᒪᒃᑭ 

ᑲᑐᔾᔨᖃᑎᒌᖏᓐᓂᑦ ᖃᓄᐃᓕᐅᕐᓂᐅᔪᑦ ᑲᑎᖃᑎᖃᕐᓂᖏᓐᓂ ᑕᐅᑐᕐᕉᒐᕐᒥ ᓄᖑᑎᑦᑎᓂᕐᒥᑦ ᐃᖅᑲᓇᐃᔭᕐᕕᐅᔪᒥᑦ 

ᐋᓐᓂᐊᕐᓇᓂᑦ ᐊᒻᒪᓗ ᐋᓐᓂᕐᓂᐅᔪᓂᑦ. 

ᐱᓕᕆᓂᐅᔪᖅ 

ᐱᕙᓪᓕᐊᑎᑕᐅᓂᖓ ᑕᒪᑐᒥᖓ ᐸᕐᓇᒍᑎᒥᑦ ᐃᒪᐃᓐᓂᐅᕗᖅ ᑲᑐᔾᔨᖃᑎᒌᖕᓂᕐᒧᑦ ᐅᖃᖃᑎᒌᖕᓂᐅᔪᓂ ᐊᒻᒪᓗ 

ᖃᐅᔨᓴᐃᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ, ᐊᐅᓚᑦᑎᔨᒻᒪᕆᐅᔪᓂ ᐊᒻᒪᓗ ᐊᐅᓚᑦᑎᓂᕐᒧᑦ ᑲᑎᒪᔨᓂᑦ ᑕᒻᑭᓂᑦ 

ᓄᕕᐱᕆ 2013-ᒥ ᐊᐃᑉᕆᓕ 2014-ᒧᑦ. ᐸᕐᓇᐃᓂᕐᒧᑦ ᐱᓕᕆᓂᐅᔪᖅ ᑐᓂᓯᓂᖃᖅᐳᖅ ᐱᕕᒃᓴᖃᕐᓂᐅᔪᒥᑦ 

ᕿᒥᕐᕈᐊᑦᑎᐊᕐᓂᕐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᐊᐅᓚᑕᖏᓐᓂ 

ᐊᒻᒪᓗ ᖃᐅᔨᓴᐃᓂᕐᒧᑦ ᖃᓄᖅ ᑲᑐᔾᔨᖃᑎᒌᖑᔪᑦ ᐃᖏᕐᕋᕙᓪᓕᐊᓂᖏᓐᓂ ᑕᐅᑐᕐᕉᒐᕐᒧᑦ. ᑕᒪᓐᓇ ᐸᕐᓇᒍᑎ 

ᐱᕈᖅᓴᐃᕗᖅ ᐃᖏᕐᕋᓂᐅᔪᒥ ᐱᓕᕆᐊᖑᔪᒥᑦ ᒫᓐᓇᒧᑦ ᑎᑭᖦᖢᒍ ᑕᐃᒪᙵᓂ ᑭᖑᓪᓕᕐᒥ ᑲᒪᒍᑎᓄᑦ 

ᐸᕐᓇᐃᕈᑎᓂᑦ ᐃᓱᓕᓚᐅᖅᑐᒥᑦ 2014−ᒥ, ᐃᓕᓴᖅᓯᕗᖅ ᐱᔾᔪᑕᐅᔪᓂ ᐃᑲᔪᕐᓂᓕᖕᓂᑦ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᐱᓕᕆᑦᑎᐊᕈᓐᓇᕐᓂᖏᓐᓂ ᐊᒻᒪᓗ ᑕᑯᒃᓴᐅᑎᑦᑎᕗᖅ 

ᑕᐃᒃᑯᓄᖓ ᐱᐅᓯᒋᐊᖅᑕᐅᔪᓐᓇᖅᑐᓂ. ᑲᒪᒍᑎᓄᑦ ᐸᕐᓇᐃᕈᑎᒧᑦ ᐱᓕᕆᔾᔪᓯᐅᔪᖅ ᐊᔭᐅᕆᕗᖅ 

ᑲᑐᔾᔨᖃᑎᒌᖑᔪᒥᑦ ᓯᕗᓪᓕᐅᔾᔨᑎᑦᑎᓂᐅᔪᓂ ᓵᓚᒌᖃᑦᑕᐅᑎᓇᓱᐊᖅᑐᓂ ᐱᒋᐊᕈᑕᐅᔪᓂ − ᓂᕈᐊᕐᓂᕐᒧᑦ 

ᖃᓄᐃᓕᐅᕐᓂᐊᕐᓂᕐᒧᑦ ᐊᒻᒪᓗ ᖃᓄᐃᓕᐅᔾᔮᙱᓐᓂᕐᒧᑦ ᐊᒻᒪᓗ ᓇᓗᓇᐃᖅᓯᕗᖅ ᑕᒪᒃᑭᓂ 

ᖃᓄᐃᓕᐅᕐᓂᐅᔪᓂᑦ ᓈᒻᒪᒃᑲᓗᐊᕐᓂᖏᓐᓂ ᑲᑐᔾᔨᖃᑎᒌᖑᔪᓂᑦ ᑕᐅᑐᕐᕉᒐᖏᓐᓂ, ᑐᕌᒐᒃᓴᓂᑦ ᐊᒻᒪᓗ 

ᐅᒃᐱᕆᔭᐅᔪᓄᑦ. 

 

ᐸᕐᓇᐃᓂᕐᒧᑦ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓯᕗᓪᓕᕐᒥ ᐅᖃᖃᑎᖃᕐᓂᐅᔪᒥ ᐅᑯᓇᓂ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᐊᐅᓚᑦᑎᔨᒻᒪᕆᖏᓐᓂ ᑲᑎᙵᔪᓂ ᐊᒻᒪᓗ ᐊᐅᓚᑦᑎᓂᕐᒧᑦ 

ᑲᑎᒪᔨᓂᑦ. ᐊᕙᑎᓕᕆᓂᕐᒧᑦ ᖃᐅᔨᓴᐃᓂᐅᔪᒥᑦ ᐊᑐᖅᖢᑎᒃ SWOT (ᓴᙱᓃᑦ, ᓴᙲᓐᓃᑦ, ᐱᕕᒃᓴᖃᕐᓂᐅᔪᓂᑦ 

ᐊᒻᒪᓗ ᐅᓗᕆᐊᓇᕈᑕᐅᔪᓂᑦ) ᐊᒻᒪᓗ PESTLE (ᒐᕙᒪᓕᕆᓂᒃᑯᑦ, ᑮᓇᐅᔭᓕᐅᕋᓱᐊᕐᓂᒃᑯᑦ, ᐃᓅᖃᑎᒌᖕᓂᒃᑯᑦ, 

ᓄᑖᙳᖅᐸᓪᓕᐊᔪᑦ ᐊᑐᖅᑕᐅᓯᒪᔪᓐᓇᖅᑐᓂᑦ) ᖃᐅᔨᓴᐃᓂᕐᒧᑦ ᐱᓕᕆᔾᔪᑕᐅᔪᓂᑦ ᓇᓗᓇᐃᖅᓯᕗᑦ 

ᐊᑐᖅᑕᐅᒐᔪᒃᑐᓂ, ᖃᓄᐃᓐᓂᐅᔪᓂᑦ ᐊᒻᒪᓗ ᐊᑲᐅᙱᓕᐅᕈᑕᐅᔪᓂᑦ ᐊᒃᑐᐃᔪᓐᓇᖅᑐᓂ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᓯᕗᓂᒃᓴᐅᔪᒥᑦ. SWOT (ᓴᙱᓃᑦ, ᓴᙲᓐᓃᑦ, 

ᐱᕕᒃᓴᖃᕐᓂᐅᔪᓂᑦ ᐊᒻᒪᓗ ᐅᓗᕆᐊᓇᕈᑕᐅᔪᓂᑦ) ᖃᐅᔨᓴᐃᓂᖅ ᐱᓕᕆᔾᔪᓯᐅᕗᖅ ᑐᑭᓯᓂᕐᒧᑦ ᓴᙱᓂᐅᔪᓂᑦ 

ᐊᒻᒪᓗ ᓴᙲᓐᓂᐅᔪᓂᑦ ᑲᑐᔾᔨᖃᑎᒌᖑᔪᓂᑦ ᐊᒻᒪᓗᑦᑕᐅᖅ ᐱᕕᒃᓴᖃᕐᓂᐅᔪᓂ ᐊᒻᒪᓗ ᐅᓗᕆᐊᓇᕈᑕᐅᔪᓂᑦ. 

PESTLE (ᒐᕙᒪᓕᕆᓂᒃᑯᑦ, ᑮᓇᐅᔭᓕᐅᕋᓱᐊᕐᓂᒃᑯᑦ, ᐃᓅᖃᑎᒌᖕᓂᒃᑯᑦ, ᓄᑖᙳᖅᐸᓪᓕᐊᔪᑦ 

ᐊᑐᖅᑕᐅᓯᒪᔪᓐᓇᖅᑐᓂᑦ) ᖃᐅᔨᓴᐃᓂᖅ ᐱᓕᕆᔾᔪᓯᐅᕗᖅ ᖃᐅᔨᓴᐃᓂᕐᒧᑦ ᑲᑐᔾᔨᖃᑎᒌᖑᔪᓂᑦ ᐊᕙᑎᓕᕆᓂᕐᒧᑦ 

ᐊᒃᑐᐃᓂᐅᕙᒃᑐᓂᑦ. ᖃᐅᔨᓴᐃᓃᑦ ᑭᖑᓂᐊᒍᑦ ᐊᑐᖅᑕᐅᓕᓲᖑᕗᑦ ᒥᐊᓂᕆᓂᕐᒧᑦ ᐸᕐᓇᖕᓂᕐᒧᑦ ᐃᓱᒪᓕᐅᕆᓂᕐᒥᑦ. 

 

ᐸᕐᓇᐅᑎᐅᓂᐊᖅᑐᓂᑦ SWOT (ᓴᙱᓃᑦ, ᓴᙲᓐᓃᑦ, ᐱᕕᒃᓴᖃᕐᓂᐅᔪᓂᑦ ᐊᒻᒪᓗ ᐅᓗᕆᐊᓇᕈᑕᐅᔪᓂᑦ) ᐊᒻᒪᓗ 

PESTLE (ᒐᕙᒪᓕᕆᓂᒃᑯᑦ, ᑮᓇᐅᔭᓕᐅᕋᓱᐊᕐᓂᒃᑯᑦ, ᐃᓅᖃᑎᒌᖕᓂᒃᑯᑦ, ᓄᑖᙳᖅᐸᓪᓕᐊᔪᑦ 

ᐊᑐᖅᑕᐅᓯᒪᔪᓐᓇᖅᑐᓂᑦ) ᖃᐅᔨᓴᐃᓂᐅᔪᓄᑦ ᐅᑯᐊᖑᓚᐅᖅᐳᑦ: 

 

• ᐃᒻᒥᒎᖅᑐᓂ ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᐃᓚᒋᔭᐅᔪᓄᑦ; 

• ᐃᒻᒥᒎᖅᑐᓂ ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ ᐊᐅᓚᑦᑎᔨᒻᒪᕆᐅᔪᓂᑦ ᑲᑎᙵᔪᓂ ᐃᓚᒋᔭᐅᔪᓂᑦ ᐊᒻᒪᓗ 

ᐊᓯᖏᑦ ᐊᐅᓚᑦᑎᔨᓂᒃ;  

• ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᓄᑦ 

ᖃᐅᔨᓴᖅᑕᐅᓚᐅᖅᑐᓄᑦ;  

• ᐱᖃᑕᐅᓯᒪᔪᓄᑦ ᐱᔨᑦᑎᕋᕐᓂᕐᒧᑦ ᐊᑐᖅᑕᐅᕙᓚᐅᖅᑐᓂ ᖃᓄᐃᓕᐅᕐᓂᐅᔪᑦ ᐊᒻᒪᓗ ᐊᑐᖅᑕᐅᒐᔪᒃᑐᓂ, 

ᐃᓚᖃᖅᖢᓂ ᑮᓇᐅᔭᖅᑖᕋᓱᐊᖅᑐᓄᑦ ᐱᐅᓯᖃᖅᑎᑕᐅᓂᐅᔪᓂᑦ; 

• ᒫᓐᓇᐅᔪᖅ ᖃᓄᐃᓕᖓᓂᐅᔪᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪᓗ ᐱᑎᑦᑎᑦᑕᐃᓕᒪᓂᕐᒧᑦ 

ᖃᓄᐃᓕᐅᕐᓂᐅᔪᓂᑦ ᐊᒻᒪᓗ ᐊᑐᖅᑕᐅᒐᔪᒃᑐᓂ; 

• ᑕᐃᔅᓱᒪᓂᓂ ᐱᓕᕆᔨᐅᔪᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓂᕐᓗᒃᑕᐅᔪᓂᒃ ᖃᓄᐃᑦᑐᓐᓃᕐᔫᒥᑎᑦᑎᓇᓱᖕᓂᕐᒧᑦ 

ᑲᑎᒪᔨᓄᑦ ᓇᖕᒥᓂᖃᖃᑕᐅᔪᓄᑦ ᖃᐅᔨᓴᖅᑕᐅᓚᐅᖅᑐᓄᑦ; 

• ᑎᑎᕋᖅᑕᐅᕙᓪᓕᐊᓂᖓᓂ ᖃᐅᔨᓴᐃᓂᕐᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐱᓕᕆᐊᖏᓐᓂ; ᐊᒻᒪᓗ 

• ᖃᐅᔨᓴᕐᓂᖅ ᐊᓯᖏᓐᓂ ᑲᓇᑕᒥ ᐊᑦᑕᓇᔾᔭᐃᖅᓯᒪᓂᕐᒥᑦ ᐊᒻᒪᓗ ᐊᑭᓕᖅᑕᐅᔾᔪᑎᓂᑦ ᑲᑐᔾᔨᖃᑎᒌᓄᑦ 

ᑲᒪᒍᑎᓄᑦ ᐸᕐᓇᐃᕈᑎᓂᑦ. 

  



 

 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ • 2017 ᑎᒥᐅᔪᓕᕆᕐᓂᒧᑦ ᐸᕐᓇᒍᑎ   •    11 

 

ᒫᓐᓇᐅᔪᖅ ᐅᓗᕆᐊᓇᕐᓂᐅᔪᑦ ᐊᒻᒪᓗ ᐱᕕᒃᓴᖃᕐᓂᐅᔪᓂᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᔭᕇᖅᓯᓚᐅᖅᐳᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᐅᔪᒥᑦ ᐃᓚᒋᔭᐅᓪᓗᓂ ᑲᒪᒍᑎᓄᑦ ᐸᕐᓇᐃᕈᑎᓂᑦ ᐱᓕᕆᓂᐅᔪᒥᑦ. ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᐅᔪᖅ ᓇᓗᓇᐃᖅᓯᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᓵᙵᓂᖏᓐᓂ ᐊᒥᓱᓂᑦ ᐊᔾᔨᒌᒃᑑᑕᐅᔪᓂ ᐊᒃᓱᕈᕐᓂᐅᔪᓂᑦ ᐊᑐᖅᑕᐅᕙᒃᑐᓂ ᐱᔪᓐᓇᕐᓂᖃᕐᕕᒋᔭᖓᓐᓂᑦ 

ᑲᓇᑕᓕᒫᒥᑦ ᐊᒻᒪᓗᑦᑕᐅᖅ ᐊᒃᓱᕈᕐᓂᐅᔪᓂᑦ ᐊᔾᔨᐅᙱᑦᑐᓄᑦ ᐅᑭᐅᖅᑕᖅᑐᒧᑦ. ᐱᓗᐊᖅᑐᒥ, ᐊᖏᔪᒻᒪᕆᐊᓗᒃ 

ᓄᓇᖓᑦ ᐅᑭᐅᖅᑕᖅᑐᒥ ᐊᒻᒪᓗ ᐃᓕᓯᒪᐅᕐᓂᖏᑦ ᐅᖓᓯᒌᒃᑑᑕᐅᔪᓂ ᓄᓇᓕᐅᔪᓂᑦ 

ᐊᒃᓱᕈᕐᓇᖅᑎᑦᑎᕕᒡᔪᐊᖅᐳᖅ ᐊᐅᓚᑦᑎᓂᕐᒧᑦ ᑭᒡᓕᓕᖕᓂ ᐃᑲᔪᕈᑎᒃᓴᓂᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ 

ᑎᑭᐅᒪᓂᖓᓂ ᐱᔨᑦᑎᕋᕐᓂᐅᔪᓂᑦ ᓇᖕᒥᓂᖃᖃᑕᐅᔪᓄᑦ. ᓄᓇᐅᔪᒥᑦ ᓇᓕᒧᑦᑐᒥ 1/3−ᖓᓂ ᑲᓇᑕᐅᑉ 

ᓄᓂᓕᒫᖓᓐᓂ, ᑭᓯᐊᓂ ᐃᓄᒋᐊᖕᓂᐅᔪᒥᑦ 0.1%−ᖑᐸᓗᒃᑐᒥ ᑲᓇᑕᐅᑉ ᐃᓄᒋᐊᖕᓂᓗᒃᑖᖓᓂ, 

ᐱᓕᕆᐊᖑᑎᑕᐅᔪᒥᑦ ᖃᓄᐃᓕᐅᒐᒃᓴᐅᔪᒥ ᐊᒻᒪᓗ ᓯᕗᓪᓕᐅᔾᔭᐅᖁᔭᐅᔪᒥᑦ ᐱᑕᖃᑦᑎᐊᙱᑦᑐᒥ ᐃᑲᔪᕈᑎᒃᓴᓂ 

ᓇᓗᓇᐃᖅᓯᓂᕐᒧᑦ ᓇᓕᒧᓐᓂᐅᔪᒥ ᐱᐅᑦᑎᐊᖅᑐᒥ ᐊᒻᒪᓗ ᐱᔨᑦᑎᕋᕐᓂᕐᓄᑦ ᓇᖕᒥᓂᖃᖃᑕᐅᔪᓄᑦ. ᐊᐅᓚᑦᑎᓂᕐᒥᑦ 

ᐱᑕᖃᑦᑎᐊᙱᑦᑐᓂ ᐃᑲᔪᕈᑎᒃᓴᓂᑦ ᓇᓗᓇᐃᖅᓯᕗᑦ ᐱᒻᒪᕆᐅᓂᖓᓂ ᓇᓕᒧᑎᕆᓂᕐᒥᑦ ᓴᙱᓂᐅᔪᓂᑦ 

ᐱᓕᕆᖃᑎᒋᔭᐅᔪᓂ ᓇᓗᐃᖅᓯᓂᕐᒧᑦ ᐱᓕᕆᔾᔪᓯᐅᔪᓂᑦ ᐊᒻᒪᓗ ᐱᓕᕆᔾᔪᑎᓂᑦ ᐃᓕᓯᒪᑦᑎᐊᕐᓂᖏᓐᓂ 

ᐱᔨᑦᑎᕋᑦᑎᐊᕐᓂᕐᒧᑦ ᐱᐅᓛᖓᓂ ᐊᔾᔨᒌᙱᑦᑐᓂ ᐱᔭᕆᐊᓕᖕᓐᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓇᖕᒥᓂᖃᖃᑕᐅᔪᓄᑦ.  

ᐅᓗᕆᐊᓇᕈᑏᑦ 

 

ᐃᓗᐊᒍᑦ ᐊᒻᒪ ᓯᓚᑖᒍᑦ ᐅᓗᕆᐊᓇᕈᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦᐊᒃᓱᕈᕐᓗᑎᒃ ᐱᓕᕆᓂᖃᕆᐊᓕᖏᓐᓂ ᐊᑲᐅᓈᓕᖁᓪᓗᒍ ᐃᓚᖃᖅᐳᖅ: 

 

• ᐊᐅᓚᑦᑎᓂᕐᒥᑦ ᓇᓗᓇᖅᑐᒥ ᑮᓇᐅᔾᔭᒃᓴᓂᕐᒧᑦ, ᐊᒃᑐᐃᓂᓕᖕᒥᑦ ᑕᒪᒃᑭᓂ ᐅᓄᕐᓂᖓᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᔨᓂᑦ ᐊᑭᓕᖅᑕᐅᔾᔪᑎᓂᑦ ᐱᓕᕆᔾᔪᓯᐅᔪᒥᑦ; 

• ᓇᓗᓇᐃᖅᓯᓂᕐᒥ ᐊᑐᐃᓐᓇᖃᕐᓂᖓᓂ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐸᖅᑭᔭᐅᓂᖓᓂ ᓱᓕ ᓈᒻᒪᒃᑐᒥ 

ᑭᒡᓕᒦᑉᐳᖅ; 

• ᐊᐅᓚᑦᑎᓂᕐᒥ ᐊᖏᒡᓕᕙᓪᓕᐊᔪᓂ ᐊᑭᐅᔪᓂᑦ ᐃᓚᒋᔭᐅᔪᓂᑦ ᑐᓂᓯᓂᕐᒧᑦ ᐃᓅᓕᓴᐃᓂᐅᔪᓂ; 

• ᐊᐅᓚᑦᑎᓂᕐᒥ ᐱᑕᖃᑐᐃᓐᓇᕆᐊᓕᖕᓂ ᐊᖏᒡᓕᒋᐊᕐᓂᐅᔪᒥᑦ ᑮᓇᐅᔭᖅᑖᕋᓱᐊᖅᑐᓄᑦ ᐅᓄᕐᓂᐅᔪᓂᑦ 

ᐱᔾᔪᑎᖃᖅᖢᓂ ᐊᓯᔾᔨᕐᓂᐅᖏᓐᓇᖅᑐᓂ ᐊᖏᓂᖓᓄᑦ ᓇᓗᓇᐃᖅᑕᐅᓯᒪᔪᓂ ᐋᓐᓂᕐᓂᐅᔪᓂᑦ ᐊᒻᒪ 

ᐋᓐᓂᐊᕐᓇᓂᑦ;  

• ᑭᐅᑦᑎᐊᕐᓂᕐᒥᑦ ᐱᔭᕆᐊᓕᖏᓐᓂ ᐱᓕᕆᔨᐅᔪᓄᑦ ᐋᓐᓂᖅᑐᓂ ᐅᑭᐅᖅᑕᖅᑐᒥ ᓄᓇᖃᖅᑐᓂ ᐊᓯᖏᓐᓂ 

ᐱᔪᓐᓇᕐᓂᖃᕐᕕᒋᔭᖓᓐᓂᑦ;  

• ᓱᖏᐅᔾᔨᓂᖅ ᓱᒃᑲᔪᒥᑦ ᓄᑖᙳᖅᐸᓪᓕᐊᔪᑦ ᐊᑐᖅᑕᐅᓯᒪᔪᓐᓇᖅᑐᓂ ᐊᓯᔾᔨᖅᐸᓪᓕᐊᓂᖓᓂ; ᐊᒻᒪᓗ  

• ᓇᓗᓇᐃᖅᓯᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᐅᓚᑦᑎᓂᖅ 

ᐊᑐᐃᓐᓇᖃᕐᓂᖓᓂ ᐆᒻᒪᕆᒃᑐᓂ ᐃᓗᐊᒍᑦ ᐅᖃᐅᓯᒃᓴᐅᔪᓂᑦ ᐱᔪᓐᓇᖅᑎᑦᑎᔪᓄᑦ 

ᐅᖃᐅᔾᔨᓯᒪᑦᑎᐊᖅᑐᓂ ᐊᐅᓚᑦᑎᓂᕐᒥᑦ ᑲᑐᔾᔨᖃᑎᒌᖑᒧᓄᖅ. 

 

ᐱᕕᒃᓴᖃᕐᓂᐅᔪᑦ  

 

ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓂᖓ ᓇᓗᓇᐃᖅᓯᓚᐅᕆᕗᑦ ᐊᒥᓱᓂ ᐱᕕᒃᓴᖃᕐᓂᖓᓂ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᒡᓕᒋᐊᖅᑎᑕᐅᓂᖓᓄᑦ, 

ᐱᒻᒪᕆᐅᓛᖓᓂ ᐅᑯᓂᖓ ᐃᓚᖃᖅᑐᓂ: 

 

• ᐊᖏᒡᓕᒋᐊᖅᑎᑦᑎᓂᕐᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᓐᓂᐊᕐᓂᕐᒥᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᐃᑲᔪᖅᓱᐃᓂᕐᒧᑦ ᖃᓄᐃᓕᐅᕐᓂᐅᔪᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᓂᑦ ᐊᒻᒪᓗ ᐱᓕᕆᖃᑎᒋᕙᒃᑕᖏᓐᓂ ᓯᕗᒻᒧᒋᐊᕐᓗᒍ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐃᓕᖅᑯᓯᖓᓐᓂ; 

• ᐊᖏᒡᓕᒋᐊᖅᓯᓂᕐᒥᑦ ᐊᑐᓕᖅᑎᑕᐅᓂᖓᓂ ᐃᓗᐊᒍᑦ ᐱᓕᕆᓂᐅᔪᕐᒥ ᓈᒻᒪᑦᑎᐊᕐᓂᖏᓐᓂ; 

• ᓇᓗᓇᐃᖅᓯᓂᖅ ᐱᓕᕆᕝᕕᐅᔪᑦ (ᓲᕐᓗ ᐅᖅᓱᐊᓗᖕᓂ ᐊᖅᒪ ᐅᖅᓱᖅ) ᐊᒃᑐᐃᓂᖃᖅᑐᑦ ᐊᐅᓚᑦᑎᓂᕐᒥ 

ᓅᑎᑦᑎᕆᓂᕐᒥᑦ ᓄᓇᑦᓯᐊᕐᒥ ᐃᑲᔪᖅᓯᖅᑕᐅᓂᖏᓐᓂ; 

• ᑕᒪᐃᑎᒍᑦ ᐊᑐᓕᖅᑎᑦᑎᓂᕐᒥᑦ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐸᕐᓇᒍᑎᐅᔪᒥᑦ; 

• ᐊᖏᒡᓕᒋᐊᖅᑎᑦᑎᓂᕐᒥᑦ ᐃᓗᐊᒍᑦ ᐅᖃᐅᓯᒃᓴᓂ ᓄᑖᙳᖅᐸᓪᓕᐊᔪᓂᑦ ᐊᑐᖅᑕᐅᓯᒪᔪᓐᓇᖅᑐᓂ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪᓗ ᐃᓐᓄᒍᓐᓇᕐᓂᖓᓂ; ᐊᒻᒪᓗ 

• ᑕᐅᑐᒃᑕᑐᐊᖃᑲᐃᓐᓇᕐᓂᕐᒥ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐱᔨᑦᑎᕋᕐᓂᕐᒥᑦ.   

2015-2017 ᐊᖅᑯᑎᖓ 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑐᓂᓯᕗᑦ ᐱᒻᒪᕆᐅᔪᒥ ᐱᔨᑦᑎᕋᕐᓂᕐᒥᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᔨᐅᔪᓄᑦ ᐅᑭᐅᖅᑕᖅᑐᒥ. ᐃᖅᑲᓇᐃᔭᕐᕖᑦ ᐊᑦᑕᓇᙱᓐᓂᖅᓴᐅᓕᖅᐳᑦ 

ᐅᓪᓗᒥ ᐱᓕᕆᓂᕆᔭᖓᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ, 

ᐱᓕᕆᖃᑎᒋᔭᖏᓐᓂ ᐊᒻᒪᓗ ᓇᖕᒥᓂᖃᖃᑕᐅᔪᓄᑦ. ᑎᑭᐅᒪᔭᐅᓂᖓ ᒫᓐᓇᒨᖅᑐᒧᑦ ᓄᖅᑲᕆᐊᖃᙱᓚᖅ. 

ᑲᑐᔾᔨᖃᑎᒌᖑᔪᑦ ᓱᖏᐅᔾᔨᔭᕆᐊᖃᐃᓐᓇᐅᔭᖅᐳᑦ ᓴᖅᑭᑉᐸᓪᓕᐊᔪᓄᑦ ᐊᑐᖅᑕᐅᕙᒃᑐᓂ ᐊᒻᒪᓗ 

ᐱᕙᓪᓕᐊᑎᑦᑎᓗᑎᒃ ᐸᕐᓇᒍᑎᓂᑦ ᐊᑲᐅᓈᓕᖁᓪᓗᒍ ᓇᓗᓇᐃᖅᑕᐅᓯᒪᔪᓂ ᐅᓗᕆᐊᓇᕐᓂᐅᔪᓂᑦ ᐊᒻᒪᓗ 

ᐊᖏᒡᓕᒋᐊᖅᑎᑕᐅᓂᖓᓄᑦ ᐱᕕᒃᓴᖃᕐᓂᐅᔪᓂᑦ. 

 

ᐸᕐᓇᐃᓂᕐᒧᑦ ᐱᓕᕆᓂᐅᔪᖅ ᓇᓗᓇᐃᖅᓯᕗᖅ ᐱᖓᓱᓂ ᑲᒪᒍᑎᓂᑦ ᓯᕗᓪᓕᐅᑎᔭᐅᖁᔭᐅᔪᓂᑦ, ᒪᕐᕉᒃ 

ᐃᖏᕐᕋᐃᓐᓇᖅᖢᑎᒃ ᐱᓕᕆᐊᖑᔪᓂ ᓴᖅᑭᑎᑕᐅᔪᓂ ᑕᐃᑲᓂ 2012 – 2014 ᑲᒪᒍᑎᓄᑦ ᐸᕐᓇᐃᕈᑎᓂᑦ: 

ᓯᕗᒻᒧᒋᐊᕐᓗᒍ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖓᓐᓂ ᐊᒻᒪᓗ ᑲᔪᓯᑎᑦᑎᐊᖏᓐᓇᕐᓗᒍ ᐃᖅᑲᓇᐃᔭᖅᑏᑦ 

ᓴᐳᔾᔨᓯᒪᓂᕐᒧᑦ ᑮᓇᐅᔭᖁᑎᖏᓐᓂᑦ. ᓄᑖᖅ ᓯᕗᓪᓕᐅᔾᔭᐅᖁᔭᐅᔪᖅ, ᑐᓂᓯᓂᕐᒥ ᐱᐅᑦᑎᐊᖅᑐᒥ ᐱᔨᑦᑎᕋᕐᓂᕐᒥᑦ 

ᐊᒻᒪᓗ ᖃᓄᐃᓕᖓᓂᐊᕐᓂᖓᓂ ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᓇᓗᓇᐃᖅᓯᕗᖅ ᐱᔨᑦᑎᕋᕐᓂᐅᔪᑦ 

ᑐᓂᔭᐅᓂᖏᓐᓂ ᐃᓂᐅᔪᓂ ᐊᒻᒪᓗ ᐱᓕᕆᓂᐅᔪᓂ ᑭᐅᒪᔪᓄᑦ ᓇᖕᒥᓂᖃᖃᑕᐅᔪᓄᑦ ᐊᔾᔨᒌᙱᕈᓘᔭᖅᑐᓂ 

ᐱᔭᕆᐊᓕᖏᓐᓂᑦ. 

2015-2017 ᐸᕐᓇᒍᑎᓄᑦ ᓯᕗᓪᓚᐅᔾᔭᐅᔭᕆᐊᓕᖕᓂᑦ ᐊᒻᒪᓗ 

ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ 

2017 ᑎᒥᐅᔪᓕᕆᕐᓂᒧᑦ ᐸᕐᓇᒍᑎ 
 

ᑕᒪᓐᓇ 2017−ᒥ ᑎᒥᐅᔪᓕᕆᕐᓂᒧᑦ ᐸᕐᓇᒍᑎ ᐸᕐᓇᒃᑕᐅᓚᐅᖅᐳᖅ ᒪᓕᒃᖢᓂ 

ᑎᑎᕋᖅᓯᒪᓂᖓ 91(1)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ 

ᐊᐅᓚᑕᐅᓂᖓᓂ ᒪᓕᒐᕐᓂᑦ. ᑕᒪᓐᓇ ᐸᕐᓇᒍᑎ ᐊᑕᐅᑦᑎᒃᑰᖅᑕᐅᓪᓗᓂ 2015 – 2017 

ᑲᒪᒍᑎᓄᑦ ᐸᕐᓇᐃᕈᑎᓂᑦ, ᓇᓗᓇᐃᖅᓯᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᑐᔾᔨᖃᑎᒌᑦᑕ ᓯᕗᓪᓕᐅᑎᔭᐅᖁᔭᐅᔪᓂᑦ ᐊᒻᒪᓗ 

ᐊᖏᖅᓯᒪᓂᑦᑎᓐᓂ ᓇᖕᒥᓂᖃᖃᑕᐅᔪᓄᑦ. ᑕᒪᓐᓇ ᑎᒥᐅᔪᓕᕆᕐᓂᒧᑦ ᐸᕐᓇᒍᑎ ᑐᓂᓯᒋᕗᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 2017−ᒥ 

ᐊᐅᓚᑕᖏᓐᓂ ᐊᒻᒪᓗ ᑭᓇᐅᔾᔭᒃᓴᔪᓐᓇᐅᑎᒃᓴᑦ ᐊᑭᑐᔫᑏᑦ ᑮᓇᐅᔭᓂ ᐊᑐᖅᑐᒃᓴᓂ ᐊᒻᒪᓗ 

ᐃᓕᔭᐅᓯᒪᕗᖅ ᓄᓇᑦᓯᐊᕐᒥ ᐊᒻᒪᓗ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᒪᓕᒐᓕᐅᕐᕕᓂᑦ. 

2017 ᑎᒥᐅᔪᓕᕆᕐᓂᒧᑦ ᖃᓄᐃᓕᐅᕐᓂᐅᔪᑦ ᐊᒻᒪ ᐸᕐᓇᒍᑎᑦ 

 

ᐃᓚᒋᔾᓗᓂᐅᒃ ᑎᒥᐅᔪᓕᕆᕐᓂᒧᑦ ᐸᕐᓇᐃᓂᖓᓂ ᐱᓕᕆᓂᐅᔪᒥᒃ, ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᕿᒥᕐᕈᓲᖑᕗᑦ ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ 

ᐊᒻᒪᓗ ᖃᓄᐃᓕᐅᕐᓂᐅᔪᓂᑦ ᐊᕐᕌᒍᑕᒫᑦ ᐊᒻᒪᓗ ᑭᐅᓗᑎᒃ ᓴᖅᑭᑉᐸᓪᓕᐊᔪᓂᒃ 

ᐊᑲᐅᙱᓕᐅᕈᑕᐅᔪᓂᑦ ᐊᒻᒪᓗ ᑕᐃᒪᐃᒐᔪᒃᑐᓂ ᓇᓗᓇᐃᖅᓯᓂᕐᒧᑦ ᑲᒪᒍᑎᓄᑦ ᐸᕐᓇᐃᕈᑎᓂᑦ 

ᓱᓕ ᐊᑑᑎᖃᕋᓗᐊᕐᒪᖔᑕ ᐱᖃᑕᐅᓯᒪᔪᓄᑦ ᐱᔭᕆᐊᓕᖏᓐᓄᑦ. ᓲᕐᓗ, 2016−ᒥ, 

ᐃᓕᓴᖅᓯᓚᐅᖅᐳᒍᑦ ᐱᔭᕆᐊᖃᕐᓂᐅᔪᒥᒃ ᓇᖕᒥᓂᖃᕐᓂᕐᒧᑦ ᐃᖏᕐᕋᐃᓐᓇᕈᓐᓇᕐᓂᖓᓂ 

ᐸᕐᓇᒍᑎᒥᑦ (BCP) ᐊᒻᒪᓗ ᐱᒋᐊᖅᑎᑦᑎᓪᓗᑕ ᕿᒥᕐᕈᔭᐅᓂᖓᓂ ᓄᖅᑲᐅᓯᐅᒃᓴᓄᑦ 

ᐱᓕᕆᐊᕆᔭᑦᑎᓐᓂ. ᐱᕙᓪᓕᐊᑎᑦᑎᓂᖅ ᓇᖕᒥᓂᖃᕐᓂᕐᒧᑦ ᐃᖏᕐᕋᐃᓐᓇᕈᓐᓇᕐᓂᖓᓂ 

ᐸᕐᓇᒍᑎᒥᑦ ᐊᒻᒪᓗ ᓄᖅᑲᐅᓯᐅᒃᓴᓄᑦ ᐱᓕᕆᐊᖑᔪᒥᒃ ᕿᒥᕐᕈᔭᐅᓂᖓᓂ 

ᐃᓚᓕᐅᔾᔭᐅᓚᐅᖅᐳᖅ ᖃᓄᐃᓕᒋᐊᕐᓂᐅᓪᓗᓂ ᐃᑲᔪᖅᓱᐃᓂᕐᒧᑦ ᐸᕐᓇᒍᑎᓄᑦ 

ᓯᕗᓪᓕᐅᔾᔭᐅᖁᔭᐅᔪᓂ ᑲᔪᓯᑎᑦᑎᐊᖏᓐᓇᕐᓗᒍ ᐃᖅᑲᓇᐃᔭᖅᑏᑦ ᓴᐳᔾᔨᓯᒪᓂᕐᒧᑦ 

ᑮᓇᐅᔭᖁᑎᖏᓐᓂᑦ. 2017-ᒧᑦ, ᖄᒃᑲᓐᓂᐊᒍᑦ ᖃᓄᐃᓕᐅᕐᓂᐅᔪᒥᑦ ᐃᓚᒋᐊᖅᑕᐅᓚᐅᖅᐳᖅ 

ᐸᕐᓇᒍᑎᓄᑦ ᓯᕗᓪᓕᐅᔾᔭᐅᖁᔭᐅᔪᒧᑦ ᑐᓂᓯᓂᕐᒥ ᐱᐅᑦᑎᐊᖅᑐᒥ ᐱᔨᑦᑎᕋᕐᓂᕐᒥᑦ ᐊᒻᒪᓗ 

ᖃᓄᐃᓕᖓᓂᐊᕐᓂᖓᓂ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 

ᑐᙵᕕᖃᖅᖢᓂ ᓇᖕᒥᓂᖃᖃᑕᐅᔪᓄᑦ ᐊᖏᒡᓕᕙᓪᓕᐊᔪᒥᒃ ᑭᐅᔾᔪᑎᖓᓂ ᐃᓅᖃᑎᒌᓄᑦ 

ᓯᐊᒻᒪᖅᑎᑦᑎᔨᒃᑯᓐᓄᑦ ᐋᔩᖃᑎᒌᖕᓂᐅᓪᓗᓂ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᓕᖅᑎᑦᑎᓕᖅᐳᑦ ᖃᓄᐃᓕᐅᕐᓂᐅᔪᒥᒃ 

ᑕᐅᑐᒃᑕᑐᐊᖃᑲᐃᓐᓇᕐᓂᕐᒧᑦ ᐃᓅᖃᑎᒌᓄᑦ ᓯᐊᒻᒪᖅᑎᑦᑎᔨᒃᑯᓐᓄᑦ ᐊᖏᒡᓕᒋᐊᖅᑎᑦᑎᓂᕐᒧᑦ 

ᖃᕋᓴᐅᔭᑎᒍᑦ ᑕᑯᒃᓴᐅᓂᑦᑎᓐᓂ ᑎᑭᑉᐸᓪᓕᐊᔪᒧᑦ ᐊᕐᕌᒍᒥᑦ. 

 

ᐅᑯᐊ ᑲᒪᒍᑎᓂᒃ ᓯᕗᓪᓕᐅᑎᔭᐅᖁᔭᐅᔪᓂᑦ, ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᐊᒻᒪᓗ 

ᖃᓄᐃᓕᐅᕐᓂᐅᔪᑦ, ᐊᒻᒪᓗ ᐃᓚᒋᔭᖏᑦ ᐸᕐᓇᒍᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᖏᖅᓯᒪᓂᖏᓐᓂ ᑐᓂᓯᓂᕐᒧᑦ 2017-ᒧᑦ. 

ᐸᕐᓇᒍᑎᓄᑦ ᓯᕗᓪᓕᐅᔾᔭᐅᖁᔭᐅᔪᖅ 1: ᓯᕗᒻᒧᒋᐊᕐᓗᒍ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖓᓐᓂ 

 

ᑲᑎᓪᓗᒋᑦ ᑎᓴᒪᓂ ᐊᑐᖅᑕᐅᔪᒪᔪᑦ ᑐᕌᒐᒃᓴᓂᑦ ᐃᓕᓯᒪᕗᑦ ᐃᑲᔪᖅᓱᐃᓂᕐᒥ ᓯᕗᒻᒧᒋᐊᕐᓗᒍ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖓᓐᓂ.  

 

 
 

ᐃᓗᐊᓂ ᑲᒪᒍᑎᓂᑦ ᐱᓕᖅᑭᒃᑕᕐᓂᖓᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᓕᖅᑎᑦᑎᓯᒪᕗᑦ ᐊᔾᔨᒌᙱᑐᓂᑦ ᐱᓕᕆᔾᔪᑕᐅᔪᓂᑦ 

ᓴᙱᒃᑎᒋᐊᖅᑎᑦᑎᓂᕐᒧᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ ᑐᙵᕕᖃᖅᑐᓂ 

ᐃᓱᒪᓕᐅᕆᓂᕐᓄᑦ ᐱᔪᓐᓇᕐᓂᑦᑎᓐᓂ. 2015-ᒥ ᓴᖅᑭᑎᑕᐅᓂᖃᓚᐅᖅᐳᖅ ᐃᓗᐊᒍᑦ ᑕᖅᑭᑦ 

ᐱᖓᓱᑦ ᐊᓂᒍᕌᖓᑕ ᐊᐅᓚᑦᑎᔨᒃᑯᓐᓂ ᐅᓂᒃᑳᓕᐊᖑᔪᓂᑦ ᐊᒻᒪᓗ ᐊᕐᕌᒎᓚᐅᖅᑐᒥ 

ᑕᑯᓚᐅᖅᐳᑦ ᐊᑐᓕᖅᑎᑕᐅᓂᖓᓂ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ ᐱᓕᕆᐊᒃᓴᐅᔪᒥᑦ 

ᐱᐅᓯᒋᐊᖅᑎᑦᑎᓂᕐᒧᑦ ᐱᓕᕆᐊᖑᔪᒥ ᖃᐅᔨᒪᓂᕐᔪᐊᓂᒃ ᐱᔪᓐᓇᕐᓂᖏᓐᓂᑦ. ᐊᑐᖅᖢᑎᒃ 

ᐃᒃᓯᐅᓪ ᐊᔪᙱᓐᓂᓕᖕᒥᑦ ᐱᓕᕆᔾᔪᑎᓂᒃ, ᑐᕌᒐᒃᓴᖓ ᑕᐅᑐᙳᐊᕐᓗᓂ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᒫᓐᓇᓪᓚᕆᐅᔪᒥᒃ ᐊᑐᕐᓗᑎᒃ ᐋᖅᑭᒃᓱᐃᓯᒪᔪᒥᑦ. 2017−ᒥ, 

ᖃᓄᐃᓕᖓᓂᐅᔪᑦ ᓯᕗᓪᓕᖅᐹᒥᒃ ᖃᐅᔨᓴᕈᑕᐅᓪᓗᓂ ᐱᓕᕆᐊᒃᓴᐅᔪᒥᑦ 

ᖃᐅᔨᓴᖅᑕᐅᓂᐊᖅᐳᖅ ᐊᖏᓂᖅᓴᐅᔪᒃᑯᑦ ᐊᑐᓕᖅᑎᑕᐅᓂᖓᓂ ᐊᑐᓕᖁᔭᐅᔪᓂᑦ. 

 

ᓇᖕᒥᓂᖃᕐᑎᐅᔪᓄᑦ ᐱᔨᑦᑎᕋᕐᓂᑦ ᐊᒻᒪᓗ ᐋᔩᖃᑎᒌᖕᓂᐅᔪᑦ ᑲᑐᔾᔨᖃᑎᒌᒃᓯᒪᕗᑦ ᑐᓂᓯᓂᕐᒥᑦ 

ᐅᔾᔨᕈᓱᖕᓂᐅᔪᒥᑦ ᐊᒻᒪᓗ ᐱᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᔪᒥᑦ ᐃᓱᐃᓪᓕᓯᔪᑦ, ᓄᓱᖕᓂᐅᔪᑦ 

ᐊᒻᒪᓗ ᐊᓕᖕᓂᐅᔪᑦ −ᐊᕕᒃᑐᖅᓯᒪᓂᐅᔪᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᐅᔪᓂᑦ 

ᑕᑯᒃᓴᐅᑎᑦᑏᓐᓇᖅᑐᒥᒃ ᐅᓄᕐᓂᐅᒐᔪᒃᑐᓂᑦ ᑮᓇᐅᔭᖅᑖᕋᓱᐊᖅᑐᓄᑦ. 2017-ᒥ 

ᑲᑐᔾᔨᖃᑎᒌᖏᓐᓇᖅᐳᑦ ᐋᓐᓂᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖑᔪᓂᑦ ᐊᓯᖏᓐᓄᑦ ᖁᑦᑎᒃᑐᒥ 

ᐅᓗᕆᐊᓇᕐᓂᐅᔪᓂᑦ ᐃᓄᒋᐊᓄᑦ, ᐃᓚᖃᖅᖢᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᒋᐊᕈᑕᐅᔪᓂᑦ ᑐᕌᖓᔪᓄᑦ ᒪᒃᑯᒃᑐᓄᑦ ᐊᒻᒪᓗ ᓄᑖᓄᑦ 

ᐃᖅᑲᓇᐃᔭᖅᑎᓄᑦ.  

 

2017 ᐸᕐᓇᒍᑎᑦ 

• ᐊᑐᓕᖅᑎᑦᑎᒋᐊᓚᐅᖅᐳᑦ ᐱᓕᕆᐊᖑᔪᒥ ᖃᐅᔨᒪᓂᕐᔪᐊᓂᒃ 

ᐱᕙᓪᓕᐊᑎᑕᐅᒃᑲᓐᓂᕐᓂᖓᓂ ᐸᕐᓇᒍᑕᐅᓪᓗᓂ ᐃᓱᒪᓕᐊᖑᓪᓗᓂ ᐅᑯᓇᓂ 

ᐊᑐᐊᒐᕐᒧᑦ ᐊᒻᒪ ᑎᒥᐅᔪᓕᕆᕐᓂᒧᑦ ᐅᓂᒃᑳᕆᓂᖏᓐᓂ ᐊᒻᒪᓗ ᐅᖃᐅᓯᒃᓴᓄᑦ 

ᐱᔨᑦᑎᕋᖅᑎᒃᑯᓐᓂ 2016-ᒥ; 

• ᓴᖅᑭᑎᑦᑎᓗᑎᒃ 2017-u ᖁᑦᑎᒃᑐᒥ ᐅᓗᕆᐊᓇᕐᓂᐅᔪᓂᒃ ᐃᓄᒋᐊᓂᒃ ᐱᓕᕆᓂᐅᔪᒥᑦ 

(ᑐᕌᒐᒃᓴᖓ ᑲᑎᙵᓂᐅᔪᑦ ᐃᓱᒪᓕᐊᖑᓂᐊᖅᑐᑦ 2016 ᓄᙳᐊᓂ); ᐊᒻᒪᓗ 

• ᐱᕙᓪᓕᐊᑎᑦᑎᓗᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᒋᐊᕈᑕᐅᔪᓂᑦ ᒪᒃᑯᒃᑐᓄᑦ ᐊᒻᒪᓗ ᓄᑖᓄᑦ ᐃᖅᑲᓇᐃᔭᖅᑎᓄᑦ. 

 

 

 

ᐊᒥᓱᑦ ᐱᓕᕆᔾᔪᑕᐅᔪᑦ ᐋᖅᑭᒃᑕᐅᓚᐅᖅᐳᑦ ᖄᖏᖅᓯᒪᓕᖅᑐᓂᑦ ᐊᕐᕌᒍᓂ ᒪᕐᕉᖕᓂᑦ 

ᐃᑲᔪᖅᓱᐃᓂᕐᒧᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᒻᒪᒃᓴᓂᖏᓐᓂ ᐃᖅᑲᓇᐃᔭᖅᑎᖁᑎᓕᖕᓄᑦ. ᓄᑖᒥᒃ ᖃᕋᓴᐅᔭᑎᒍᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᓲᕐᓗ ᐊᑐᖅᑕᐅᔪᓐᓇᖅᑐᓂᒃ ᐃᑲᔪᖅᑐᐃᔾᔪᑎᓂᒃ 

ᑲᑎᙵᔪᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓄᑖᓂᒃ ᒪᓕᒐᕐᓂᑦ ᐱᐅᓯᐅᔪᓄᑦ 

ᐱᕙᓪᓕᐊᑎᑕᐅᓚᐅᖅᐳᑦ ᐃᑲᔪᕐᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᓂᑦ ᑭᐅᔪᓐᓇᕐᓂᕐᒧᑦ ᒪᓕᒐᑎᒍᑦ 

ᒪᓕᒋᐊᓕᖏᓐᓂᑦ ᐅᕘᓇ ᓇᑖᒃᑯᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᑦ. ᖄᒃᑲᓐᓂᐊᒍᑦ, ᓴᙱᒃᑎᑦᑎᒋᐊᖏᓐᓇᖅᐳᒍᑦ 

ᐱᓕᕆᖃᑎᒋᕙᒃᑕᑦᑎᓐᓂ ᐱᓕᒻᒪᒃᓴᓂᕐᒧᑦ ᑐᓂᓯᓂᐅᔪᒥᑦ ᐊᒻᒪᓗ ᓇᓗᓇᐃᖅᓯᓂᕐᒧᑦ ᐊᒻᒪᓗ 

ᓄᑖᓂᒃ ᑐᓂᓯᔨᐅᔪᓂᒃ ᐱᓕᒻᒪᒃᓴᐃᓂᕐᓄᑦ.  

 

ᖃᐅᔨᓴᕐᓗᒍ ᒪᓕᒃᑕᐅᔭᕆᐊᓖᑦ ᓇᓗᓇᕈᓐᓇᖅᐳᖅ. ᐃᑲᔪᕐᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᓄᑦ 

ᑐᑭᓯᓂᖏᓐᓂ ᒪᓕᒐᑎᒍᑦ ᐱᓕᒻᒪᒃᓴᓂᕐᒧᑦ ᒪᓕᒋᐊᓖᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓴᖅᑭᑎᑦᑎᓇᓱᐊᖅᐳᑦ ᐃᖏᕐᕋᔪᒥᒃ ᑐᒃᓯᕋᐅᑎᒥᒃ 2017−ᒥ. 

ᑖᓐᓇ ᐱᓕᕆᔾᔪᑕᐅᔪᖅ ᐊᕕᒃᑐᐃᓂᐊᖅᐳᖅ ᐱᓕᒻᒪᒃᓴᓂᕐᒧᑦ ᒪᓕᒋᐊᓕᖏᓐᓂᑦ ᐊᒻᒪᓗ 

ᐱᔪᓐᓇᖅᑎᑦᑎᓗᑎᒃ ᐃᖅᑲᓇᐃᔭᖅᑎᖁᑎᓕᖕᓂᑦ ᕿᓂᑲᐅᖅᑐᕐᓂᕐᒧᑦ ᐊᒻᒪᓗ 

ᓇᓗᓇᐃᖅᓯᓗᑎᒃ ᐱᔭᕆᐊᖃᖅᑕᒥᓂᑦ ᓴᓇᔨᕐᔪᐊᖏᓐᓄᑦ. 

 

2017 ᐸᕐᓇᒍᑎᑦ: 

• ᐱᕙᓪᓕᐊᑎᑦᑎᓗᑎᒃ ᑐᒃᓯᕋᐅᑎᒥᒃ ᐃᑲᔪᖅᓱᐃᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᓂᑦ 

ᐊᑐᐃᓐᓇᖃᕐᓂᕐᒧᑦ ᒪᓕᒐᑎᒍᑦ ᐱᓕᒻᒪᒃᓴᓂᕐᒧᑦ ᒪᓕᒋᐊᓕᖕᓂᑦ. 

 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᕿᑎᖅᐸᓯᐊᓃᖦᖢᓂ 

ᐃᑲᔪᕈᑕᐅᕗᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᐅᖃᐅᓯᒃᓴᓄᑦ, ᑎᒍᒥᐊᖅᖢᑎᒃ ᐊᖏᔪᒻᒪᕆᐊᓗᖕᓂ 

ᖃᐅᔨᒪᓂᐅᔪᓂ ᒪᓕᒐᓕᐅᕐᓂᕐᒧᑦ ᒪᓕᒋᐊᓕᖕᓂᑦ ᐊᒻᒪᓗᑦᑕᐅᖅ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᑮᓇᐅᔭᖅᑖᕋᓱᐊᖅᑐᓄᑦ ᐱᔭᐅᕙᖕᓂᑯᓂ ᐊᒻᒪᓗ ᖁᐊᖅᓵᕐᓇᖅᑐᓂ 

ᐊᒻᒪᓗ ᖃᓄᐃᑦᑐᕕᓂᕐᓂ. ᖄᖏᖅᓯᒪᓕᖅᑐᓂ ᐊᕐᕌᒍᓂᑦ ᒪᕐᕉᖕᓂᑦ ᑐᓴᐅᒪᑎᑦᑎᓯᒪᕗᒍᑦ 

ᑕᒪᑐᒥᖓ ᖃᐅᔨᒪᓂᐅᔪᒥᑦ ᐱᓕᕆᖃᑎᒋᖅᑎᒍᑦ ᐊᒻᒪᓗ ᐃᓅᖃᑎᒌᓄᑦ 

ᓯᐊᒻᒪᖅᑎᑦᑎᓂᐅᔪᒃᑯᑦ. ᑐᓂᓯᓚᐅᕆᕗᒍᑦ ᖃᕋᓴᐅᔭᑎᒍᑦ ᑲᑎᒪᓂᐅᔪᒥᒃ 

ᐅᖃᐅᓯᖃᖃᑎᖃᕐᓂᕐᒧᑦ ᐃᖅᑲᓇᐃᔭᖅᑎᖁᑎᓕᖕᓄᑦ, ᐃᓱᒪᓂᐅᔪᒥᒃ ᐃᖅᑲᓇᐃᔭᖅᑎᖁᑎᓕᑦ 

ᐱᕚᓪᓕᕈᓐᓇᕐᓂᖏᓐᓂ ᐃᓕᑦᑎᓂᕐᒧᑦ ᐊᒻᒪᓗ ᐅᖃᐅᓯᖃᕐᓂᕐᒧᑦ ᐃᒻᒥᖕᓄᑦ.  

 

ᑕᒪᒃᑭᓂᒃ ᐱᒋᐊᕈᑕᐅᔪᓂᒃ ᓴᖅᑭᑕᐅᔪᓂᒃ ᖄᖏᖅᓯᒪᓂᖅᑐᓂ ᐊᕐᕌᒍᓂᒃ ᒪᕐᕉᖕᓂᑦ, 

ᐃᓅᖃᑎᒌᓄᑦ ᓯᐊᒻᒪᖅᑎᑦᑎᓂᐅᔪᒃᑯᑦ ᐋᔩᖃᑎᒌᒍᑕᐅᓪᓗᓂ ᐱᓕᕆᔾᔪᑕᐅᓪᓗᓂ 

ᐱᐅᓛᖑᔫᔮᖅᐳᖅ ᑕᒪᒃᑭᓄᑦ ᓇᖕᒥᓂᖃᖃᑕᐅᔪᓄᑦ. ᐱᓗᐊᖅᑐᒥ, ᕙᐃᔅᐳᒃ ᑕᑯᒃᓴᐅᓂᖃᖅᐳᖅ 

ᐱᓕᕆᑦᑎᐊᕐᓂᖓᓂ, ᐱᔾᔪᑎᖃᕐᓂᖓᓂ ᐊᑐᖅᑕᐅᒐᔪᕐᔪᐊᕐᓂᖓᓂ ᐅᑭᐅᖅᑕᖅᑐᒥ 

ᓄᓇᓕᐅᔪᓂᑦ. 2017-ᒥ ᐊᖏᒡᓕᒋᐊᖅᑎᑦᑎᕙᓪᓕᐊᕗᒍᑦ ᑐᙵᓂᕐᒥᑦ ᐃᓅᖃᑎᒌᓄᑦ 

ᓯᐊᒻᒪᖅᑎᑦᑎᓂᐅᔪᒃᑯᑦ ᐃᓚᐅᑎᑦᑎᓂᐅᓗᓂ ᐊᒻᒪᓗ ᐅᖃᐅᔾᔨᓂᕐᓄᑦ ᓇᖕᒥᓂᖃᖃᑕᐅᔪᓄᑦ 

 

2017 ᐸᕐᓇᒍᑎᑦ 

• ᐊᖏᒡᓕᒋᐊᕐᓗᒍ ᐊᑐᓕᖅᑎᑕᐅᓂᖓᓂ ᐸᕐᓇᒍᑎᒥᑦ ᑐᓂᓯᓂᕐᒧᑦ 

ᐃᖅᑲᓇᐃᔭᖅᑎᖁᑎᓕᖕᓂᑦ ᓇᐃᓴᐅᓯᕆᓂᐅᔪᓂᑦ, ᑕᒪᒃᑭᓂᒃ ᓇᖕᒥᓂᖏᓐᓄᑦ ᐊᒻᒪᓗ 

ᓴᓇᔨᕐᔪᐊᓄᑦ−ᑐᕌᖓᔪᓄᑦ; ᐊᒻᒪᓗ 

• ᑕᒪᒃᑭᓂᑦ ᐊᑐᓕᖅᑎᑦᑎᓂᐅᔪᓂᒃ ᐃᓅᖃᑎᒌᓄᑦ ᓯᐊᒻᒪᖅᑎᑦᑎᓂᐅᔪᒃᑯᑦ ᐸᕐᓇᒍᑎᒥᒃ 

ᐋᔩᖃᑎᒌᖕᓂᐅᔪ]ᓄᑦ ᐃᖏᕐᕋᐃᓐᓇᖅᑐᒥ ᐱᓕᕆᐊᒃᓴᒧᑦ ᐸᕐᓇᐃᓂᒃᑯᑦ. 

 

 

 

ᐊᑦᑕᓇᔾᔭᐃᖅᓯᒪᔪᒥᑦ ᐊᑐᐃᓐᓇᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᔪᒪᔾᔪᑕᐅᕗᖅ ᐱᓕᕆᐊᖑᓪᓗᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᕐᕌᒍᑕᒫᒥ ᖃᐅᔨᓴᐃᓂᕐᒧᑦ $40,000−ᒥᑦ ᐅᖓᑖᓄᓪᓘᓐᓃᑦ. 

ᐱᒋᐊᕈᑕᐅᔪᑦ ᐃᓱᒪᓕᐅᕈᑕᐅᕙᒃᑐᑦ ᐱᓕᕆᐊᖑᔪᒥᑦ ᖁᕝᕙᖅᓴᐃᓂᕐᒧᑦ ᐃᖅᑲᓇᐃᔭᕐᕕᖕᒧᑦ 

ᐊᑦᑕᓇᔾᔭᐃᖅᓯᒪᓂᕐᒥᑦ ᐊᒻᒪᓗ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ. ᐊᑦᑕᓇᔾᔭᐃᖅᓯᒪᔪᒥᑦ 

ᐊᑐᐃᓐᓇᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᖁᑎᓕᑦ ᖃᐅᔨᓴᖅᑕᐅᕙᒃᐳᑦ ᐊᕐᕌᒍᑕᒫᑦ 

ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᓴᓇᕝᕕᖕᒥ ᖃᓄᐃᓕᐅᕈᑎᑦ, ᓴᓇᕝᕕᖕᒧᑦ ᐅᑎᕐᓂᐅᓂᐊᖅᑐᓄᑦ 

ᐱᓕᕆᐊᖑᔪᓄᑦ ᐊᒻᒪᓗ ᑮᓇᐅᔭᖅᑖᕋᓱᐊᖅᑐᓄᑦ ᐊᑐᕐᓂᑯᖏᓐᓂᑦ. ᐃᖅᑲᓇᐃᔭᖅᑎᖁᑎᓕᑦ 

ᐅᑎᕐᕕᐅᔪᓐᓇᖅᐳᑦ ᐅᕝᕙᓘᓐᓃᑦ ᐊᑭᓖᑎᑕᐅᓗᑎᒃ ᑐᙵᕕᑲᖅᑐᒥ ᐊᕐᕌᒍᑕᒫᒥᑦ 

ᐱᓕᕆᓂᕆᓚᐅᖅᑕᖓᓐᓂ. 

 

2013-ᒥ, ᑕᒪᐃᑎᒍᑦ ᖃᐅᔨᓴᕐᓂᐅᔪᒥᑦ ᐊᑦᑕᓇᔾᔭᐃᖅᓯᒪᔪᒥᑦ ᐊᑐᐃᓐᓇᕈᓐᓇᖁᓪᓗᒋᑦ 

ᐱᓕᕆᐊᖑᔪᒥᑦ ᐱᓕᕆᓚᐅᖅᐳᑦ ᐊᒻᒪᓗ ᐊᑐᓕᖁᔭᐅᔪᓂᑦ ᐱᐅᓯᒋᐊᖅᑎᑦᑎᓂᕐᒧᑦ 

ᐱᓕᕆᐊᖑᔪᒥᑦ ᐊᑐᓕᖅᑎᑕᐅᓚᐅᖅᐳᑦ 2015 - 2017-ᒧᑦ ᑲᒪᒍᑎᓄᑦ ᐸᕐᓇᐃᕈᑎᓄᑦ. 

ᖄᖏᖅᓯᒪᓕᖅᑐᓂ ᐊᕐᕌᒍᓂᑦ ᒪᕐᕉᖕᓄᑦ, ᐊᓪᓚᕕᓕᕆᓂᖅ ᐱᓕᕆᐊᖑᔪᒧᑦ 

ᐋᖅᑭᒋᐊᖅᑕᐅᓯᒪᕗᑦ ᐃᓚᓕᐅᔾᔨᓂᕐᒥᑦ ᐸᐃᑉᐹᖃᕐᓂᕐᒥᑦ ᐃᓕᓴᖅᓯᓂᕐᒧᑦ (COR) 

ᐱᓕᕆᐊᖑᔪᒥᑦ ᐅᕗᖓ ᐊᑦᑕᓇᙱᑦᑐᒥ ᐊᑑᑎᖃᕈᓐᓇᕐᓂᖓᓂ ᐃᖅᑲᓇᐃᔭᖅᑎᖁᑎᓕᖕᓄᑦ 

ᓇᓗᓇᐃᕈᑕᐅᔪᒧᑦ ᐱᓕᕆᔾᔪᓯᐅᔪᒥᑦ ᐊᒻᒪᓗ ᐱᒋᐊᖅᑎᑕᐅᓂᖓᓂ ᖃᕋᓴᐅᔭᑎᒍᑦ 

ᐊᐱᖅᓱᕐᓂᐅᔪᒥᑦ ᐱᓕᕆᔾᔪᑕᐅᔪᒥᑦ. ᖄᒃᑲᓐᓂᐊᒍᑦ, ᐊᔾᔨᒌᙱᑐᓂᑦ ᐆᒃᑑᑎᐅᔪᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᔪᒪᓕᕐᓂᐅᔪᓂᑦ ᐱᓕᕆᐊᖑᔪᓂᑦ ᒥᑭᑦᑐᓄᑦ ᓇᖕᒥᓂᕆᔭᐅᔪᓄᑦ 

ᕿᒥᕐᕈᔭᐅᓚᐅᕆᕗᑦ. ᑭᓯᐊᓂ, ᓇᓕᐊᖕᓂᑐᐃᓐᓇᖅ ᐱᓕᕆᐊᖑᔪᓂᑦ ᐊᓪᓚᕕᓕᕆᓂᕐᒧᑦ 

ᐊᑲᐅᓈᕆᔭᐅᓚᐅᙱᓚᑦ. 

 

ᐊᑐᓕᖁᔭᐅᔪᓂᑦ ᖃᐅᔨᓴᐃᓂᕐᒧᑦ ᒫᓐᓇ ᐊᑐᓕᖅᑎᑦᑎᓯᒪᑦᑎᐊᓕᖅᖢᑎᒃ ᐊᒻᒪᓗ 

ᐊᐅᓚᑕᐅᓕᖅᖢᑎᒃ, ᑲᒪᒍᑎᓄᑦ ᐱᒋᐊᕈᑎᑕᖃᓚᐅᙱᓚᖅ ᐊᑦᑕᓇᔾᔭᐃᖅᓯᒪᔪᒥᑦ 

ᐊᑐᐃᓐᓇᕈᓐᓇᖁᓪᓗᒋᑦ ᐱᒋᐊᕈᑕᐅᔪᓂᑦ 2017-ᒥ. 

ᐸᕐᓇᒍᑎᓄᑦ ᓯᕗᓪᓕᐅᔾᔭᐅᖁᔭᐅᔪᖅ 2: ᑐᓂᓯᓂᕐᒥ ᐱᐅᑦᑎᐊᖅᑐᒥ 

ᐱᔨᑦᑎᕋᕐᓂᕐᒥᑦ ᐊᒻᒪᓗ ᖃᓄᐃᓕᖓᓂᐊᕐᓂᖓᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 

 

ᑲᑎᓪᓗᒋᑦ ᑕᓪᓕᒪᐅᔪᓂᑦ ᐊᑐᖅᑕᐅᔪᒪᔪᑦ ᑐᕌᒐᒃᓴᓂᑦ ᐃᓕᓯᒪᑦᑎᐊᕐᓂᖏᓐᓂ ᑐᓂᓯᓂᕐᒥ 

ᐱᐅᑦᑎᐊᖅᑐᒥ ᐱᔨᑦᑎᕋᕐᓂᕐᒥᑦ ᐊᒻᒪᓗ ᖃᓄᐃᓕᖓᓂᐊᕐᓂᖓᓂ ᐃᖅᑲᓇᐃᔭᖅᑎᖁᑎᓕᖕᓄᑦ 

ᐊᒻᒪᓗ ᐃᖅᑲᓇᐃᔭᖅᑎᓄᑦ. 

 

 

ᐃᕐᒃᑲᓇᐃᔭᕐᒃᑎᓄᑦ ᐊᑦᑕᓇᕐᒃᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᕐᑲᐅᔨᓴᕐᒃᑏᑦ ᓴᓇᕝᕕᖕᒧᑦ 

ᐅᑎᕐᓂᐊᖅᑐᓄᑦ ᐱᓕᕆᐊᖑᔪᖅ ᐱᕙᓪᓕᕈᑎᕗᖅ ᑕᒪᒃᑭᓂ ᐋᓐᓂᖅᓯᒪᔪᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᖁᑎᓕᖕᓄᑦ. ᐃᑲᔪᖅᓱᐃᓵᓕᓂᕐᒥᑦ 

ᐋᓐᓂᖅᑐᖃᓚᐅᖅᑎᓪᓗᒍ ᐱᒻᒪᕆᐅᕗᖅ ᐊᒻᒪᓗ ᐊᑐᕐᓂᖃᑦᑎᐊᖅᑐᒥ ᓴᓇᕝᕕᖕᒧᑦ 

ᐅᑎᕐᓂᐊᖅᑐᓄᑦ ᐱᓕᕆᐊᖑᔪᖅ ᐃᑲᔪᕈᓐᓇᖅᐳᖅ ᓱᒃᑲᔪᒥᒃ ᐊᒻᒪᓗ ᐊᑦᑕᓇᙱᑦᑐᒥᑦ 

ᒪᒥᓴᕐᓂᐅᔪᒥᑦ, ᐃᑲᔪᖅᓱᐃᖑᔮᕐᔪᒃᑎᓪᓗᒋᑦ ᐃᖅᑲᓇᐃᔭᖅᑎᖁᑎᓕᖕᓂᑦ ᐸᐸᑦᑏᓐᓇᕐᓂᕐᒧᑦ 

ᐱᓕᒻᒪᒃᓯᒪᔪᓂ ᐊᒻᒪᓗ ᐊᔪᙱᑦᑎᐊᖅᑐᓂ ᐃᖅᑲᓇᐃᔭᖅᑎᓂᑦ. ᖄᖏᖅᓯᒪᓕᖅᑐᓂ ᐊᕐᕌᒍᓂ 

ᒪᕐᕉᖕᓂᑦ, ᐱᕙᓪᓕᐊᑎᑦᑎᓯᒪᕗᒍᑦ ᑕᒪᐃᑎᒍᑦ ᐊᒥᓱᓂ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ 

ᐃᑲᔪᕈᑎᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᔨᓄᑦ 2015-ᒥ, ᐃᓚᖃᖅᖢᓂ 

ᐆᒃᑐᕋᐅᑎᓂᑦ ᐊᑐᐊᒐᓂᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᑦ, ᐃᒻᒥᒎᖓᔪᓂᑦ ᓴᓇᕝᕕᖕᒧᑦ 

ᐅᑎᕐᓂᐊᕐᓗᓂ ᐸᕐᓇᐅᑎᓂᑦ, ᐊᒻᒪᓗ ᐆᒃᑐᕋᐅᑎᓂᑦ ᐋᔩᖃᑎᒌᖕᓂᕐᒧᑦ 

ᑎᑎᕋᖅᑕᐅᕙᓪᓕᐊᔭᕆᐊᓕᖕᓂᑦ. ᑖᒃᑯᐊ ᐃᑲᔪᕈᑎᒃᓴᐅᔪᑦ ᐃᑲᔪᖅᓯᖅᑕᐅᓚᐅᖅᐳᑦ ᓴᓇᕝᕕᖕᒧᑦ 

ᐅᑎᕐᓂᐊᖅᑐᓄᑦ ᐱᓕᕆᐊᖑᔪᒥᑦ ᓇᓗᓇᐃᖅᓯᔪᒥᒃ ᐱᒻᒪᕆᐅᓂᖓᓂ ᐊᒻᒪᓗ ᐱᕙᓪᓕᕈᑎᓂᑦ 

ᐅᑎᖅᓵᓕᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ.  

ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐱᓕᕆᐊᖑᔪᖅ ᖃᐅᔨᓴᖅᑕᐅᖏᓐᓇᐅᔭᖅᐳᖅ ᐊᒻᒪᓗ 

ᐋᖅᑭᒋᐊᖅᑕᐅᓪᓗᓂ ᐱᐅᓯᒋᐊᖅᑎᑕᐅᓂᖓᓄᑦ, ᑭᓯᐊᓂ, ᑕᒪᐃᑎᒍᑦ ᖃᐅᔨᓴᖅᑕᐅᓂᖓᓂ 

ᐱᓕᕆᐊᖑᔪᒧᑦ ᐱᓕᕆᐊᖑᓂᐊᖅᐳᖅ 2017-ᒥ.  

 

2017 ᐸᕐᓇᒍᑎᑦ 

• ᖃᐅᔨᓴᐃᓗᑎᒃ ᐊᑑᑎᖃᑦᑎᐊᕐᓂᖏᓐᓂ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ ᐱᓕᕆᐊᖑᔪᒧᑦ 

(ᐋᔩᖃᑎᒌᖕᓂᐅᔪᓄᑦ ᐸᕐᓇᒍᑎᓂᒃ ᐊᒻᒪᓗ ᐱᓕᕆᔾᔪᑎᓂᒃ) ᖁᕝᕙᖅᓴᐃᓂᕐᒧᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪᓗ ᕿᓚᒻᒥᐅᔪᒃᑯᑦ ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ. 

 

 
 

ᖄᖏᖅᓯᒪᓕᖅᑐᓂ ᐊᕐᕌᒍᓂᑦ ᒪᕐᕉᖕᓄᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᕿᒥᕐᕈᓯᒪᕗᑦ ᒪᓕᒐᓂᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᑦ 

ᐊᐅᓚᑦᑎᕙᒃᑕᑦᑎᓐᓂ ᐊᒻᒪᓗ ᓇᓗᓇᐃᖅᓯᓪᓗᑎᒃ ᐃᓚᖏᓐᓂ ᒪᓕᒋᐊᓕᖕᓂᑦ 

ᐊᓯᔾᔨᕐᓂᖃᕆᐊᓕᖕᓂᑦ. ᐊᑐᓕᖁᔭᐅᓯᒪᔪᑦ ᐊᓯᔾᔨᕐᓂᐅᔪᑦ ᑐᙵᕕᖃᖅᐳᑦ 

ᐱᔪᓐᓇᕐᓂᖃᕐᕕᒋᔭᖓᓐᓂ ᖃᐅᔨᓴᐃᓂᐅᔪᓂᑦ ᐊᒻᒪᓗ ᓴᖅᑭᑉᐸᓪᓕᐊᔪᓄᑦ ᐊᑐᖅᑕᐅᕙᒃᑐᓂ 

ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔾᔪᑎᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. ᖃᔅᓯᒐᓚᖕᓂ ᐊᓯᔾᔨᕐᓂᐅᔪᓂᑦ 

ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖓᓐᓂᑦ ᓇᓗᓇᐃᖅᑕᐅᓯᒪᕗᑦ ᐊᒻᒪᓗ 

ᓂᕆᐅᒋᔭᐅᕗᑦ ᒪᓕᒐᓕᐅᖅᑏᑦ ᐱᓕᕆᔾᔪᓯᖏᓐᓂ ᐃᓚᒋᐊᕈᑕᐅᔪᓕᐅᕐᓂᖏᓐᓂᑦ 

ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖓᓐᓂ ᐱᒋᐊᕐᓂᐊᖅᐳᑦ 2017-ᒥ. 2017-

ᒥ ᓱᓕ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑐᓂᓯᕗᑦ 

ᐊᑐᖁᓇᔭᖅᑕᖏᓐᓂ ᐊᔾᔨᒌᓕᖅᑎᑦᑎᓂᕐᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖅ, 

ᐅᔭᕋᖕᓂᐊᕐᕕᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖓ 

ᐊᒻᒪᓗ ᖄᖅᑕᔫᓂᒃ ᐊᑐᕐᓂᕐᒧᑦ ᒪᓕᒐᖅ.  

ᓄᑖᒥᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒃᑕᐅᔭᕆᐊᓖᑦ ᐃᓕᓯᒪᓕᖅᖢᑎᒃ ᑕᒪᒃᑭᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ, 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᒋᐊᖅᐸᓪᓕᐊᓕᖅᐳᑦ 

ᐱᓕᕆᔾᔪᓯᐅᔪᒥᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᓕᖁᔭᐅᔪᓂᑦ ᐊᑭᓖᑎᑦᑎᓂᐅᔪᓄᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓱᕋᐃᓂᐅᔪᓄᑦ. 

ᐊᑭᓖᑎᑦᑎᓂᐅᔪᑦ ᐱᓕᕆᔾᔪᑕᐅᓂᐊᖅᐳᖅ ᐊᑦᑕᓇᔾᔭᐃᖅᓯᒪᔪᓕᕆᔨᓂᑦ ᐊᑐᕈᓐᓇᕋᔭᖅᑕᒥᓂᑦ 

ᐊᔭᐅᕆᓂᕐᒧᑦ ᒪᓕᑦᑎᐊᕐᓯᒪᓂᖓᓄᑦ ᒪᓕᒃᑕᐅᔭᕆᐊᓕᖕᓂᑦ.  

 

2017 ᐸᕐᓇᒍᑎᑦ 

• ᐱᒋᐊᕐᓗᑎᒃ ᒪᓕᒐᓕᐅᖅᑏᑦ ᐱᓕᕆᔾᔪᓯᖏᓐᓂ ᐃᓚᒋᐊᕈᑕᐅᔪᓕᐅᕐᓂᖏᓐᓂᑦ 

ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖓᓐᓂᑦ; 

• ᐱᕙᓪᓕᐊᑎᑦᑎᓗᑎᒃ ᐊᑐᖁᓇᔭᖅᑕᖏᓐᓂ ᐊᔾᔨᒌᓕᖅᑎᑦᑎᓂᕐᓂ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒐᖅ, ᐅᔭᕋᖕᓂᐊᕐᕕᖕᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖓ ᐊᒻᒪᓗ ᖄᖅᑕᔫᓂᒃ ᐊᑐᕐᓂᕐᒧᑦ ᒪᓕᒐᕐᒧᑦ; ᐊᒻᒪᓗ 

• ᐱᕙᓪᓕᐊᑎᑦᑎᓗᑎᒃ ᐊᑐᓕᖁᔭᐅᔪᓂᑦ ᐊᑭᓖᑎᑦᑎᓂᐅᔪᓄᑦ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓱᕋᐃᓂᐅᔪᓄᑦ. 

 

 

 

ᑭᖑᓪᓕᖅᐹᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᖃᐅᔨᓴᐃᓂᐅᔪᒥᑦ 2013-ᒥ, ᑕᑯᒃᓴᐅᑎᑦᑎᓚᐅᖅᐳᖅ 58%−ᒥ ᐃᖅᑲᓇᐃᔭᖅᑎᖁᑎᓕᖕᓄᑦ 

ᐊᒻᒪᓗ 77%−ᒥ ᐱᓕᕆᔨᐅᒧᓄᑦ ᐊᖏᖃᑎᒌᒃᐳᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᐅᓯᒋᐊᖅᑎᑦᑎᔭᕆᐊᖃᕐᓂᖏᓐᓂ ᐋᔩᖃᑎᒌᖕᓂᐅᔪᓂᑦ 

ᐱᔨᑦᑎᕋᕐᓂᐅᔪᓂ ᑐᓂᕙᒃᑕᖏᓐᓂᑦ. ᖃᓄᐃᓕᖓᓕᖓᓄᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 

ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᓕᖅᑎᑦᑎᕗᑦ ᒪᕐᕈᐃᓕᖓᔪᒥᒃ ᐋᔩᖃᑎᒌᖕᓂᐅᔪᒥᑦ 

ᐱᓕᕆᓂᐅᔪᒥᑦ ᐃᑲᔪᖅᓱᐃᓂᕐᒧᑦ ᓇᖕᒥᓂᖃᖃᑕᐅᔪᓄᑦ ᑐᑭᓯᐅᒪᓂᖏᓐᓂ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᔨᑦᑎᕋᕐᓂᖏᓐᓂ. ᓯᕗᓪᓕᖅᐹᖓ 

ᐱᒋᐊᖅᑎᑕᐅᓪᓗᓂ 2016−ᒥ ᐊᒻᒪᓗ ᑕᐅᑐᒃᑕᑐᐊᖃᑲᓐᓇᖅᖢᓂ "ᑭᒃᑰᕙᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ". ᐃᓚᖓ ᒪᕐᕈᖓ 

ᐱᓕᕆᓂᐅᕗᖅ ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᓇᓗᓇᐃᖅᑕᐅᓯᒪᔪᓂ ᐱᔨᑦᑎᕋᕐᓂᕐᒧᑦ ᐊᒻᒪᓗ 

ᐱᓕᕆᐊᖑᓂᐊᖅᐳᖅ 2017-ᒥ. 

 

2015−ᒥᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᐱᓕᕆᓚᐅᖅᐳᑦ ᕿᒥᕐᕈᓇᕐᔪᐊᕐᓂᐅᔪᓂᑦ ᓯᓚᑖᒍᑦ ᐱᔨᑦᑎᕋᕐᓂᕐᒧᑦ ᐊᒻᒪᓗ ᖃᐅᔨᓴᐃᓂᐅᔪᓂ 

ᐱᔨᑦᑎᕋᕐᓂᕐᒧᑦ ᑐᙵᕕᖃᖅᑐᒥᑦ ᐱᖃᑕᐅᓯᒪᔪᓄᑦ ᐱᔭᕆᐊᓕᖏᓐᓂ, ᐊᑐᐃᓐᓇᐅᓂᖓᓂ 

ᐱᒋᐊᕐᕕᖓᓂ ᐊᒻᒪᓗ ᐊᔪᕐᓇᙱᓐᓂᖓᓂ ᐊᑐᕐᓂᕐᒧᑦ ᐊᒻᒪᓗ ᐋᔩᖃᑎᒌᖕᓂᕐᒧᑦ 

ᐃᑲᔪᖅᓱᐃᓂᕐᒥᑦ. ᖃᐅᔨᓴᐃᓂᐅᔪᖅ ᒫᓐᓇᐅᔪᒥ ᐊᑐᖅᑕᐅᔪᖅ ᑐᙵᕕᐅᓪᓗᓂ ᐱᔨᑦᑎᕋᕐᓂᕐᒧᑦ 

ᐱᐅᓯᒋᐊᖅᑎᑕᐅᓂᖓᓂ ᑲᑐᔾᔨᖃᑎᒌᓗᒃᑖᓄᑦ. 

 

ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ ᖃᓄᐃᓐᓂᐅᔪᒥᒃ ᐱᓕᕆᐊᖑᔪᒥᑦ 2016-ᒥ ᐊᐅᓚᑦᑎᕗᖅ 

ᐱᔨᑦᑎᕋᕐᓂᕐᒧᑦ ᐱᐅᓯᒋᐊᖅᑎᑕᐅᓂᖓᓂ ᐱᒋᐊᕈᑕᐅᔪᓂᑦ 2017-ᒧᑦ. ᕿᒥᕐᕈᔭᐅᓂᖓ 

ᐋᓐᓂᕐᓂᐅᔪᒥᑦ ᐊᒻᒪᓗ ᐅᓗᕆᐊᓇᖅᑐᒥ ᖃᓄᐃᓐᓂᐅᔪᒥᑦ ᐅᓂᒃᑳᓕᐊᖓᓂ ᐱᓕᕆᓂᐅᔪᒥᑦ 

ᓇᓗᓇᐃᖅᓯᓚᐅᖅᐳᑦ ᒫᓐᓇᐅᔪᒥ ᐱᔨᑦᑎᕋᕐᓂᑦ ᑭᐅᙱᓐᓂᖏᓐᓂ ᓇᖕᒥᓂᖃᖃᑕᐅᔪᑦ 

ᐱᔭᕆᐊᓕᖏᓐᓂᑦ. ᑎᑭᐅᑎᓂᕐᒧᑦ ᐅᓂᒃᑳᓕᐊᓄᑦ ᐱᔭᕆᐊᓕᖏᓐᓂ ᐅᕘᓇ ᐃᖅᑲᓇᐃᔭᖅᑎᒧᑦ 

ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᕐᓄᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓖᑦ, 

ᐃᖅᑲᓇᐃᔭᖅᑎᖁᑎᓕᑦ ᐅᓂᒃᑳᓕᐅᕆᐊᖃᓚᐅᖅᐳᑦ ᒪᕐᕉᖕᓄᑦ ᐊᔾᔨᒌᙱᑦᑐᓄᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᑎᙵᓂᐅᔪᓄᑦ: 

ᐊᑭᓕᖅᑕᐅᔪᒪᔾᔪᑎᑦ ᐊᒻᒪᓗ ᐱᑎᑦᑎᑦᑕᐃᓕᒪᓂᕐᒧᑦ. ᐊᔪᕐᓇᙱᑎᑦᑎᒃᑲᓐᓂᕐᒧᑦ 

ᐅᓂᒃᑳᓕᐅᕐᓂᕐᒧᑦ ᐱᓕᕆᔾᔪᓯᖓᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐱᕙᓪᓕᐊᑎᑦᑎᕗᑦ ᐊᑕᐅᓯᕐᒥ ᐱᔨᑦᑎᕋᕐᓂᕐᒧᑦ ᐃᒐᓛᖓᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐅᓂᒃᑳᕆᓂᕐᓂ 2017-ᒧᑦ. 

 

ᐊᓱᐃᓛᒃ, ᓴᓗᒻᒪᖅᓴᐃᓂᐅᔪᒥᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑐᓴᒐᒃᓴᓂᒃ ᑲᑎᖅᓱᐃᕝᕕᖕᓂ ᖃᕋᓴᐅᔭᑎᒍᑦ ᐱᓕᕆᐊᖑᕗᖅ ᑕᐃᑲᓂᓗᒃᑖᖅ 

2016/2017−ᒥ ᐱᐅᓯᒋᐊᖅᑎᑦᑎᓂᕐᒧᑦ ᐱᐅᓂᖓᓂ ᐊᑐᐃᓐᓇᐅᓂᖓᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐸᐊᑕᖏᓐᓂᑦ ᑎᑎᖅᑲᑯᑎᖏᓐᓂ.  

2017 ᐸᕐᓇᒍᑎᑦ 

• ᐊᑐᓕᖅᑎᑦᑎᓗᑎᒃ ᐱᒋᐊᕈᑕᐅᔪᖅ 2−ᒥ ᓯᓚᑖᒍᑦ ᐱᔨᑦᑎᕋᕐᓂᕐᒧᑦ ᐋᔩᖃᑎᒌᖕᓂᕐᒧᑦ 

ᐸᕐᓇᒍᑎᒥᑦ, ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ ᓇᓗᓇᐃᖅᑕᐅᓯᒪᔪᓂ ᐱᔨᑦᑎᕋᕐᓂᕐᒧᑦ. 

• ᓄᑖᙳᕆᐊᖅᑎᑦᑏᓐᓇᕐᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᐱᔨᑦᑎᕋᕐᓂᕐᒧᑦ 

ᐱᐅᓯᒋᐊᖅᑎᑕᐅᓂᖓᓂ ᐸᕐᓇᒍᑎᒥᑦ ᐊᒻᒪᓗ ᕿᒥᕐᕈᓗᒍ ᖃᓄᐃᓕᖓᓂᐅᔪᑦ ᒫᓐᓇᒧᑦ 

ᑎᑭᓪᓗᒍ; 

• ᐱᕙᓪᓕᐊᑎᑦᑎᕗᑦ ᐊᑕᐅᓯᕐᒥ ᐱᔨᑦᑎᕋᕐᓂᕐᒧᑦ ᐃᒐᓛᖓᓂ ᐃᖅᑲᓇᐃᔭᖅᑎᖁᑎᓕᖕᓄᑦ 

ᐅᓂᒃᑳᕆᓂᕐᓂ ᑲᑎᑎᕆᓗᑎᒃ ᐅᓂᒃᑳᓕᐅᕐᓂᐅᔪᒧᑦ ᐱᓕᕆᔾᔪᓯᐅᔪᒥᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᕐᓂᐅᔪᓂᑦ ᐊᒻᒪᓗ ᐅᓗᕆᐊᓇᖅᑐᓄᑦ ᖃᓄᐃᓐᓂᐅᔪᓄᑦ; 

ᐊᒻᒪᓗ 

• ᓇᓗᓇᐃᖅᓯᓗᑎᒃ ᐊᒻᒪᓗ ᐲᖅᓯᓗᑎᒃ ᒪᕐᕈᐃᖅᓱᖅᓯᒪᔪᓂᑦ ᐱᖃᑕᐅᓯᒪᔪᓄᑦ 

ᑎᑎᖅᑲᖁᑎᖏᓐᓂ ᐱᐅᓯᒋᐊᖅᑎᑦᑎᓂᕐᒧᑦ ᐱᐅᓂᖓᓂ ᐊᒻᒪᓗ ᐊᑐᐃᓐᓇᐅᓂᖓᓂ 

ᑎᑎᖅᑲᖁᑕᐅᔪᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 

 

ᓴᖅᑭᑎᑕᐅᓂᖓᓂ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐱᔨᑦᑎᕋᕐᓂᕐᒥᑦ 

ᐊᔪᕐᓇᙱᑎᑦᑎᒃᑲᓐᓂᖅᐳᖅ ᐊᒻᒪᓗ ᐱᐅᓯᒋᐊᖅᑎᑦᑎᓪᓗᓂ ᐊᑐᐃᓐᓇᐅᓂᖓᓂ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᔨᑦᑎᕋᕐᓂᕐᒧᑦ 

ᓇᖕᒥᓂᖃᖃᑕᐅᔪᓄᑦ. 2015-ᒥ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑲᑎᓐᓂᐅᔪᑦ, ᐃᒐᓛᖓ ᐃᖅᑲᓇᐃᔭᕐᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑎᑦ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐱᔨᑦᑎᕋᕐᓂᕐᒧᑦ ᓴᖅᑭᑎᑕᐅᓚᐅᖅᐳᖅ, ᐊᒻᒪᓗ 

ᐱᔨᑦᑎᕋᕐᓂᖅ ᐊᑐᓕᖅᑕᐅᕙᓪᓕᐊᕗᖅ. ᐃᖅᑲᓇᐃᔭᖅᑎᖁᑎᓕᑦ ᐊᑎᓕᐅᖅᓯᔪᓐᓇᖅᓯᕗᑦ 

ᐱᓕᕆᐊᒃᓴᖏᓐᓂᑦ ᐊᒻᒪᓗ ᑐᒃᓯᕋᕐᓗᑎᒃ ᐱᔪᓐᓇᖅᓯᓂᖏᓐᓂ ᖃᕋᓴᐅᔭᑎᒍᑦ. 2017-ᒥ, 

ᐃᖅᑲᓇᐃᔭᖅᑎᖁᑎᓕᑦ ᑐᓂᓯᔪᓐᓇᕐᓂᐊᕆᕗᑦ ᑮᓇᐅᔾᔭᒃᓴᓕᐊᖏᓐᓂᑦ ᐅᕘᓇ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᑎᓐᓂᖓᒍᑦ 

ᐱᓕᕆᕕᐊᓂᑦ. ᑐᓂᓯᓂᐅᔪᑦ ᐋᓐᓂᕐᓂᐅᔪᒥᑦ ᐅᓂᒃᑳᓕᐊᒥᑦ, ᐊᒻᒪᓗᑦᑕᐅᖅ ᑐᒃᓯᕋᕐᓂᐅᔪᑦ 

ᐊᒻᒪᓗ ᐱᔪᓐᓇᖅᑎᑕᐅᓂᐅᔪᑦ ᒪᓕᒐᑎᒍᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᖃᓄᐃᓕᐅᕐᓂᐅᔪᓂᑦ 



 

 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ • 2017 ᑎᒥᐅᔪᓕᕆᕐᓂᒧᑦ ᐸᕐᓇᒍᑎ   •    27 

 

ᑎᑎᕋᖅᑕᐅᓯᒪᓂᐅᒋᕗᖅ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᔪᓂ 

2017-ᒥ. 

 

2017-ᒥ ᓱᓕ, ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᖃᐅᔨᓴᖅᑕᐅᓂᐊᖅᐳᖅ ᐊᑦᑕᓇᕐᑐᒦᑦᑎᑕᐅᑕᐃᓕᓂᖓᓂᑦ ᓴᖅᑭᔮᕐᓂᐅᔪᓐᓇᖅᑐᓂ 

ᓇᓗᓇᐃᖅᓯᓂᕐᒧᑦ ᐊᑦᑕᓇᕐᑐᒦᑦᑎᑕᐅᑕᐃᓕᓂᖓᓂᑦ ᐱᖃᑕᐅᓯᒪᔪᓄᑦ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ. 

 

2017 ᐸᕐᓇᒍᑎᑦ 

• ᐊᑐᓕᖅᑎᑦᑎᓗᑎᒃ ᖃᕋᓴᐅᔭᑎᒍᑦ ᐱᔨᑦᑎᕋᕐᓂᖅ ᑐᒃᓯᕋᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᖃᓄᐃᓕᐅᕐᓂᖏᓐᓂ ᐱᔪᓐᓇᖅᑎᑕᐅᔾᔪᑎᖏᓐᓂ ᐊᒻᒪᓗ 

ᑐᓂᓯᓂᖓᓐᓂ ᒪᓕᒐᑎᒍᑦ ᐅᓂᒃᑳᓕᐊᓂᑦ; 

• ᐱᕙᓪᓕᐊᑎᑦᑎᓗᑎᒃ ᖃᕋᓴᐅᔭᑎᒍᑦ ᐱᓕᕆᔾᔪᑎᓂᒃ ᓴᓇᔨᐅᔫᑉ ᐋᓐᓂᕐᓂᖓᓄᑦ 

ᐅᓂᒃᑳᓕᐊᕐᒥ; 

• ᐱᕙᓪᓕᐊᑎᑦᑎᓗᑎᒃ ᖃᕋᓴᐅᔭᑎᒍᑦ ᐊᑐᐃᓐᓇᖃᕐᓂᖏᓐᓂ ᑮᓇᐅᔭᖅᑖᕋᓱᐊᖅᑐᓄᑦ 

ᐊᑭᖓᓂ ᓇᐃᓈᖅᓯᒪᔪᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ; ᐊᒻᒪᓗ 

• ᐱᕙᓪᓕᐊᑎᑦᑎᓗᑎᒃ ᖃᕋᓴᐅᔭᑎᒍᑦ ᐱᓕᕆᔾᔪᑎᓂᒃ ᐃᖅᑲᓇᐃᔭᖅᑎᖁᑎᓕᖕᓄᑦ 

ᐋᓐᓂᕐᓂᕐᓄᑦ ᐅᓂᒃᑳᓕᐊᕐᒥ; ᐊᒻᒪᓗ 

• ᐱᓕᕆᓗᑎᒃ ᖃᐅᔨᓴᕐᓂᐅᔪᓂᑦ ᖃᕋᓴᐅᔭᑎᒍᑦ−ᓇᖕᒥᓂᖃᕐᓂᕐᒧᑦ ᓄᓇᓖᑦ 

ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑦᑕᓇᕐᑐᒦᑦᑎᑕᐅᑕᐃᓕᓂᖓᓂᑦ 

ᓴᖅᑭᔮᕐᕕᐅᔪᓐᓇᖅᑐᓄᑦ. 

 

 

 

ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ (CE) ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑎᒃᑯᑦ ᐊᖏᖅᓯᒪᓂᕆᕙᐅᒃ ᐱᐅᓯᒋᐊᖏᓐᓇᖅᑐᒥ ᐱᓕᕆᔾᔪᔾᔭᐅᕙᒃᑐᓄᑦ 

ᐱᔨᑦᑎᕋᕐᓂᕐᒧᑦ ᓇᖕᒥᓂᖃᖃᑕᐅᔪᓄᑦ. ᐃᓗᐊᒍᑦ ᐱᓕᕆᐊᖑᕗᖅ ᐊᑐᖅᖢᓂ ᑐᐊᑦᑐᒥᑦ 

ᐃᓱᒪᓕᐅᕈᑕᐅᕙᒃᑐᓄᑦ ᐊᖏᓛᖑᔪᒃᑯᑦ ᐃᖏᕐᕋᓂᐅᔪᒥᑦ ᐊᒻᒪᓗ ᒥᒃᖠᒋᐊᖅᑎᑦᑎᓗᓂ ᐊᒃᑕᑯᓂᑦ 

ᓇᖕᒥᓂᖃᕐᓂᕐᒧᑦ ᐱᓕᕆᔾᔪᓯᐅᔪᓂᑦ, ᑲᔪᓯᑎᑦᑎᐊᕐᔪᒃᑎᓪᓗᒋᑦ ᑕᐅᑐᒃᑕᑐᐊᖃᑲᐃᓐᓇᕐᓂᕐᒥᑦ 

ᑐᓂᓯᓂᕐᒧᑦ ᐱᐅᓛᖑᔪᒥᑦ ᓇᖕᒥᓂᖃᖃᑕᐅᔪᓄᑦ ᑐᑭᓕᐊᒥᓂᑦ. ᑕᐃᒪᙵᓂ ᓴᖅᑭᑎᑕᐅᓂᖓᓂ, 

ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ ᖃᐅᔨᓴᐃᓯᒪᕗᑦ ᖁᓕᑦ ᐅᖓᑖᓂᑦ ᐊᔾᔨᒌᙱᑦᑐᓂ 

ᐱᓕᕆᔾᔪᓯᐅᔪᓂᑦ ᑕᒪᒃᑭᓗᒃᑖᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᐊᕕᒃᑐᖅᓯᒪᓂᐅᔪᓄᑦ. 

ᐃᓚᓕᐅᔾᔨᓂᖅ ᐃᓕᖅᑯᓯᐅᔪᒥᑦ ᑐᐊᑦᑐᒥᑦ ᑲᑐᔾᔨᖃᑎᒌᖑᔪᒧᑦ ᐱᖃᕆᐊᖃᖅᐳᖅ ᐱᓕᕆᔾᔪᓯᓂ 

ᐱᐅᓯᒋᐊᕐᓂᑐᐃᓐᓇᐅᙱᑦᑐᓂ ᖃᓄᐃᓕᐅᕐᓂᐅᔪᓂᑦ, ᑭᓯᐊᓂᑦᑕᐅᖅ ᖃᐅᑕᒫᒥ ᐊᑐᕐᓂᕐᒥᑦ 

ᑐᐊᑦᑐᒥᑦ ᐱᓕᕆᔾᔪᑕᐅᔪᓂᑦᑕᐅᖅ. 2016−ᒥ ᐱᓕᕆᐊᖑᔪᖅ ᐊᖏᒡᓕᒋᐊᖅᑕᐅᓚᐅᖅᐳᖅ 

ᐅᖓᑖᓄᑦ ᖃᓄᐃᓐᓂᐅᔪᓄᑦ ᐱᓕᒻᒪᒃᓴᓂᕐᒥᑦ ᓯᕗᓕᐅᖅᑎᐅᓂᕐᓄᑦ ᑲᑎᙵᔪᓄᑦ ᖃᓄᖅ 

ᐃᓚᓕᐅᔾᔨᓂᕐᒥᑦ ᑐᐊᑦᑐᒥᑦ ᖃᐅᑕᒫᒥ ᐱᓕᕆᓂᖏᓐᓂᑦ. ᐃᑲᔪᖅᓱᐃᓂᖅ ᖃᐅᑕᒫᒧᑦ 

ᐊᑐᕐᓂᕐᒥᑦ ᑐᐊᑦᑐᒥᑦ ᐃᖏᕐᕋᐃᓐᓇᖅᐳᖅ 2017−ᒧᑦ ᑲᑐᔾᔨᖃᑎᒌᓕᒫᓄᑦ ᐅᕘᓇ 

ᑲᑎᙵᓂᐅᔪᓄᑦ ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ ᓯᕗᓕᐅᖅᑎᓂᑦ ᐅᖃᐅᓯᐅᔪᒥᒃ 

ᖃᐅᔨᒪᔨᕐᔪᐊᖑᔪᓂᑦ ᐊᒻᒪᓗ ᐅᖃᖅᑎᐅᔪᓄᑦ ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ.  

 

2017 ᐸᕐᓇᒍᑎᑦ 

• ᖃᐅᔨᓴᐃᓂᖅ ᐊᒻᒪᓗ ᑲᔪᓯᑎᑦᑎᓂᖅ ᑲᑎᙵᓂᐅᔪᓂ ᐃᓗᐊᒍᑦ ᐃᖏᕐᕋᐃᓐᓇᖅᑐᒥᑦ 

ᐱᐅᓂᖅᐹᒥᑦ ᓯᕗᓕᐅᖅᑎᐅᔪᓂᑦ ᐊᒻᒪᓗ ᓴᖅᑭᑎᑦᑎᓂᕐᒧᑦ ᓄᑖᓂᒃ ᐃᖏᕐᕋᐃᓐᓇᖅᑐᒥᑦ 

ᐱᐅᓂᖅᐹᒥᑦ ᓯᕗᓕᐅᖅᑎᐅᔪᓂᑦ ᐱᔭᕆᐊᖃᓕᕌᖓᑕ; 

• ᐱᓕᕇᓐᓇᖅᐸᒡᓗᑎᒃ ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ ᖃᓄᐃᓐᓂᐅᔪᓂᑦ ᐊᒻᒪᓗ 

ᐱᓕᕆᓗᑎᒃ ᒥᑎᓐᓂᖅᓴᐅᔪᓂ ᐱᓕᕆᓂᐅᔪᓂᑦ ᐱᐅᓯᒋᐊᕐᓂᐅᔪᓂ ᖃᓄᐃᓐᓂᐅᔪᓂᑦ  

ᐱᔭᕆᐊᖃᓕᕌᖓᑕ (ᑲᐃᓴᓐᔅ) ᐊᒻᒪᓗ 

• ᑲᑐᔾᔨᖃᑎᒌᑦ ᐱᕙᓪᓕᐊᑎᑦᑏᓐᓇᕐᓂᕐᒧᑦ ᐃᖏᕐᕋᐃᓐᓇᖅᑐᒥᑦ ᐱᐅᓂᖅᐹᒥᑦ. 

ᐸᕐᓇᒍᑎᓄᑦ ᓯᕗᓪᓕᐅᔾᔭᐅᖁᔭᐅᔪᖅ 3: ᑲᔪᓯᑎᑦᑎᐊᖏᓐᓇᕐᓗᒍ 

ᐃᖅᑲᓇᐃᔭᖅᑏᑦ ᓴᐳᔾᔨᓯᒪᓂᕐᒧᑦ ᑮᓇᐅᔭᖁᑎᖏᓐᓂᑦ 

 

ᑲᑎᓪᓗᒋᑦ ᒪᕐᕉᖕᓂ ᐊᑐᖅᑕᐅᔪᒪᔪᑦ ᑐᕌᒐᒃᓴᓂᑦ ᐃᓕᓯᒪᓂᖕᓐᓂ ᐃᑲᔪᖅᓱᐃᓂᕐᒧᑦ 

ᑲᔪᓯᑎᑦᑎᐊᖏᓐᓇᕐᓗᒍ ᐃᖅᑲᓇᐃᔭᖅᑏᑦ ᓴᐳᔾᔨᓯᒪᓂᕐᒧᑦ ᑮᓇᐅᔭᖁᑎᖏᓐᓂᑦ.  

 

 

 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑮᓇᐅᔭᖃᖅᑎᑕᐅᕗᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᖃᐅᔨᓴᐃᓂᖏᓐᓄᑦ ᐊᒻᒪᓗ ᑮᓇᐅᔭᓂᒃ ᐱᕈᖅᑎᑦᑎᓇᓱᖕᓂᕐᒧᑦ 

ᑐᖅᑯᖅᓯᓂᕐᒥᑦ ᐅᑎᕐᓂᐅᔪᓂᑦ. ᑐᓂᓯᓗᑕ ᑲᒪᒋᔭᖃᑦᑎᐊᕐᓂᕐᒥᑦ ᐃᒃᐱᒋᔭᖃᑦᑎᐊᕐᓂᕐᒥᑦ 

ᑲᒪᑦᑎᐊᕐᓂᕐᒥᓪᓗ ᐃᖅᑲᓇᐃᔭᖅᑏᑦ ᓴᐳᔾᔨᓯᒪᓂᕐᒧᑦ ᑮᓇᐅᔭᖁᑎᖏᓐᓂᑦ ᓇᓗᓇᐃᖅᓯᓂᕐᒥᑦ 

ᐊᑭᖓᓂ ᐃᖅᑲᓇᐃᔭᖅᑎᖁᑎᓕᖕᓄᑦ ᑮᓇᐅᔭᖏᓐᓂ ᐊᒻᒪᓗ ᐸᖅᑭᔭᐅᓂᖏᓐᓂ 

ᐋᓐᓂᖅᓯᒪᔪᓄᑦ ᐱᓕᕆᔨᐅᒧᓄᑦ. 2017−ᒥ ᐸᕐᓇᒍᑎᕗᑦ ᓇᓗᓇᐃᖅᓰᓐᓇᖅᐳᑦ 

ᑮᓇᐅᔭᖃᖅᑎᑕᐅᓂᖓᓂ ᑲᒪᒋᔭᐅᑦᑎᐊᖅᖢᑎᒃ ᐊᐅᓚᑕᐅᓂᖏᓐᓄᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ 

ᓇᖕᒥᓂᖃᖃᑕᐅᔪᓄᑦ ᓄᖅᑲᖅᑎᑕᐅᙱᓐᓂᖓᓐᓂ.  

 

2015−ᒥ ᕿᒥᕐᕈᔭᐅᓂᖓᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᓄᖅᑲᐅᓯᐅᒃᓴᓄᑦ ᐱᓕᕆᐊᖑᔪᒥᑦ ᐱᒋᐊᖅᑎᑕᐅᓂᖓᓂ ᓇᓗᓇᐃᖅᓯᓂᕐᒧᑦ 

ᒪᓕᖕᓂᖃᑦᑎᐊᕐᓂᑦᑎᓐᓂ ᐊᑐᐊᒐᓂᑦ ᐊᒻᒪᓗ ᒪᓕᒋᐊᓕᖕᓂᑦ ᐊᓯᖏᓐᓂ ᑲᓇᑕᒥᐅᑕᓂᑦ 

ᐱᓕᕆᔨᐅᔪᓄᑦ ᐊᑭᓕᖅᑕᐅᔾᔪᑎᓄᑦ ᑲᑎᒪᔨᓄᑦ. ᑕᐃᒪᐃᓐᓂᖓᓄᑦ, ᖄᒃᑲᓐᓂᐊᒍᑦ 

ᖃᓄᐃᓕᐅᕐᓂᐅᔪᒥᑦ ᐃᓚᔭᐅᕗᖅ 2016-ᒧᑦ ᕿᒥᕐᕈᓂᕐᒧᑦ ᐃᓅᓯᓕᒫᑦᑎᓐᓄᑦ ᓄᖅᑲᐅᓯᐅᒃᓴᓄᑦ 

ᐱᓕᕆᐊᖑᔪᒥᑦ. ᓇᖕᒥᓂᖃᕐᓂᕐᒧᑦ ᐱᓕᕆᔨᕐᔪᐊᑯᑎᕗᑦ ᐃᓚᐅᖃᑕᐅᓯᒪᕗᑦ ᐆᒥᖓ 

ᕿᒥᕐᕈᓇᖕᓂᕐᒥᑦ ᐆᒃᑐᕋᐃᓂᕐᒧᑦ ᖃᓄᖅ ᐊᔾᔨᒌᙱᑦᑐᑦ ᓂᕈᐊᒐᒃᓴᐅᔪᑦ ᐊᓯᔾᔩᓂᐅᔪᓂᑦ 

ᓄᖅᑲᐅᓯᐅᒃᓴᓄᑦ ᐱᓕᕆᔾᔪᓯᖓᓐᓂ ᐊᒃᑐᐃᓂᐊᕐᓂᖓᓂ ᐃᖅᑲᓇᐃᔭᖅᑏᑦ’ ᓴᐳᔾᔨᓯᒪᓂᕐᒧᑦ 

ᑮᓇᐅᔭᖁᑎᖏᓐᓂᑦ. ᐊᖏᖅᑕᐅᓚᐅᖅᑎᓪᓗᒍ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᓂᕈᐊᒐᒃᓴᐅᔪᓄᑦ 

ᑐᓂᔭᐅᔪᓂ 2016-ᒥ, ᐱᓕᕆᓂᐊᖅᐳᒍᑦ ᐱᖃᑕᐅᓯᒪᔪᓄᑦ ᐃᓚᐅᑎᑕᐅᓂᖓᓐᓂ 2017-ᒥ 

ᐊᒻᒪᓗ ᑐᓂᓗᒋᑦ ᐊᓯᔾᔨᕐᓂᐅᔪᑦ ᓄᖅᑲᐅᓯᐅᒃᓴᓄᑦ ᐱᓕᕆᐊᖑᔪᓄᑦ ᒪᓕᒐᓕᐅᖅᑎᓂᑦ 

ᑐᒃᓯᕋᐅᑕᐅᔪᒃᑯᑦ.  

 

ᒥᒃᖠᒋᐊᖅᑎᑦᑎᓂᕐᒧᑦ ᐱᔨᑦᑎᕋᕐᓂᕐᒧᑦ ᓄᖅᑲᖅᑎᑎᓯᒪᓂᐅᔪᓂ ᓇᖕᒥᓂᖃᖃᑕᐅᔪᓄᑦ, 

ᓄᑖᙳᕆᐊᖅᑎᑦᑎᓚᐅᖅᐳᒍᑦ ᓇᖕᒥᓂᖃᕐᓂᕐᒧᑦ ᐃᖏᕐᕋᐃᓐᓇᕈᓐᓇᕐᓂᖓᓂ ᐸᕐᓇᒍᑎᒥᑦ 

(BCP) 2016−ᒥ. ᑕᒪᓐᓇ ᐸᕐᓇᒍᑎ ᐃᓚᖃᓚᐅᖅᐳᖅ ᐅᖃᐅᓯᒃᓴᓂᑦ ᓯᕗᓕᐅᖅᑎᐅᔪᓂᑦ 

ᑲᑎᙵᔪᓂᑦ. ᐊᑕᐅᑦᑎᒃᑯᑦ ᐅᖃᖃᑎᖃᕐᓂᐅᔪᓂᑦ ᐱᕙᓪᓕᐊᑎᑦᑎᓚᐅᖅᐳᒍᑦ 

ᐃᖏᕐᕋᐃᓐᓇᕐᓂᐊᖅᑐᓂ ᐸᕐᓇᒍᑎᓂᑦ ᑕᒪᒃᑭᓄᑦ ᐱᓪᓚᕆᐅᔪᓄᑦ ᐱᔨᑦᑎᕋᕐᓂᕐᓄᑦ. 2017−ᒥ 

ᓇᖕᒥᓂᖃᕐᓂᕐᒧᑦ ᐃᖏᕐᕋᐃᓐᓇᕈᓐᓇᕐᓂᖓᓂ ᐸᕐᓇᒍᑎᒥᑦ ᕿᒥᕐᕈᔭᐅᕗᖅ ᐊᒻᒪᓗ 

ᖃᐅᔨᓴᖅᑕᐅᓪᓗᓂ ᓇᓗᓇᐃᖅᓯᓂᕐᒧᑦ ᖁᑦᑎᓛᖓᓐᓂ ᑭᒡᓕᐅᔪᓂᑦ ᐱᔪᓐᓇᑦᑎᐊᕐᓂᖓᓄᑦ, 

ᐸᕐᓇᒃᓯᒪᓂᖓᓂ ᐊᒻᒪᓗ ᐋᖅᑭᒃᓴᕋᐃᓪᓗᓂ. 

 

ᐅᓗᕆᐊᓇᕐᓂᕐᒧᑦ ᐊᐅᓚᑦᑎᓂᕐᒥᑦ ᐊᒻᒪᓗ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ 

ᐊᐅᓚᑕᐅᓂᖃᖅᑎᑕᐅᕗᑦ ᓴᖅᑭᑎᑕᐅᓂᖓᓂ ᐱᓕᕆᕝᕕᖕᒥ ᐅᓗᕆᐊᓇᖅᑐᒥᑦ 

ᐊᐅᓚᑕᐅᓂᖓᓄᑦ ᑲᑎᙵᔪᓄᑦ ᐊᒻᒪᓗ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᑦ 

ᐸᕐᓇᒍᑎᒥᑦ, ᒪᓕᒃᖢᑎᒃ. ᐸᕐᓇᒍᑎᓄᑦ ᐱᒋᐊᕈᑎᑕᖃᒃᑲᓐᓂᙱᓚᖅ ᐅᓗᕆᐊᓇᖅᑐᒥᑦ 

ᐊᐅᓚᑕᐅᓂᖓᓄᑦ ᐊᒻᒪᓗ ᑮᓇᐅᔭᓕᐊᕆᕙᒃᑕᑦ ᖃᐅᔨᓴᖅᑕᐅᒻᒪᕆᖕᓂᖏᓐᓄᑦ 2017−ᒥ.  

 

2017 ᐸᕐᓇᒍᑎᑦ 

• ᐊᖏᖅᑕᐅᓚᐅᖅᑎᓪᓗᒍ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ, ᐱᒋᐊᖅᑎᑦᑎᓗᑎᒃ ᓯᕗᓪᓕᕐᒥ 

ᐱᖃᑕᐅᓯᒪᔪᓄᑦ ᐃᓚᐅᖃᑕᐅᓂᖏᓐᓂ ᐸᕐᓇᐃᓂᕐᒧᑦ ᐱᕙᓪᓕᐊᑎᑕᐅᓂᖓᓂ 

ᒪᓕᒐᑎᒍᑦ ᑐᒃᓯᕋᐅᑎᒥᒃ ᓄᖅᑲᐅᓯᐅᒃᓴᓄᑦ ᐱᓕᕆᐊᖑᔪᒧᑦ; ᐊᒻᒪᓗ 

• ᐊᕐᕌᒍᑕᒫᑦ ᕿᒥᕐᕈᔭᐅᓂᖓᓂ ᐊᒻᒪᓗ ᖃᐅᔨᓴᖅᑕᐅᓂᖓᓂ ᐸᕐᓇᒃᓯᒪᓂᖓᓂ 

ᓇᖕᒥᓂᖃᕐᓂᕐᒧᑦ ᐃᖏᕐᕋᐃᓐᓇᕈᓐᓇᕐᓂᖓᓂ ᐸᕐᓇᒍᑎᒥᑦ. ᐆᒃᑐᕐᓗᒍ ᐸᕐᓇᒍᑎ 

ᑎᑭᐅᑎᓂᕐᒧᑦ ᐊᒻᒪᓗ ᑲᔪᓯᑎᑦᑎᓂᕐᒧᑦ ᖁᑦᑎᒃᑐᓂ ᑭᒡᓕᐅᔪᓂᑦ ᐱᔪᓐᓇᑦᑎᐊᕐᓂᐅᔪᓄᑦ, 

ᐸᕐᓇᒃᓯᒪᓂᕐᓄᑦ, ᐊᒻᒪᓗ ᐋᖅᑭᒃᓴᕋᐃᓪᓗᓂ. 

 

 

 

ᓴᙱᓂᕆᔭᖓᓂᖃᐅᔨᓴᐃᓂᕐᒧᑦ ᐅᓄᕐᓂᖏᓐᓂ ᐱᔭᕆᐊᖃᕐᓂᖏᓐᓂ 

ᐃᖅᑲᓇᐃᔭᖅᑎᖁᑎᓕᖕᓄᑦ ᐱᓕᕆᓂᖃᑦᑎᐊᕈᓐᓇᕐᓗᑎᒃ ᓇᖕᒥᓂᖃᕐᓂᕐᒧᑦ ᓄᓇᑦᓯᐊᕐᒥ 

ᐊᒻᒪᓗ ᓄᓇᕗᒻᒥ. ᐊᑭᖓᓄᑦ ᓴᙱᓂᕆᔭᖓᓂ ᒥᒃᖠᒋᐊᖅᑎᑦᑎᕗᖅ 

ᐃᖅᑲᓇᐃᔭᖅᑎᖁᑎᓕᖕᓄᑦ ᓴᖅᑭᔮᕐᓂᖓᓂ ᑮᓇᐅᔭᓕᕆᓂᕐᒧᑦ ᐅᓗᕆᐊᓇᕐᓂᖏᓐᓂ ᐊᒻᒪᓗ 

ᐊᓯᔾᔨᖅᓴᕋᐃᓐᓂᖓᓂ. 

 

ᐊᑭᖓᓄᑦ ᓇᓗᓇᐃᖅᓯᓂᐅᔪᒥᑦ ᕿᒥᕐᕈᔭᐅᓂᖓᓂ ᐱᓕᕆᐊᖑᓚᐅᖅᐳᖅ 2015-ᒥ ᐊᒻᒪᓗ 

2016-ᒥ ᐊᒻᒪᓗ ᖃᓄᐃᓕᐅᕐᓂᐅᒃᑲᓐᓂᖅᑐᓂ ᒫᓐᓇᐅᔪᒥᑦ ᐊᑭᖓᓂ ᓇᓗᓇᐃᖅᑕᐅᓂᖓᓂ 

ᐋᖅᑭᒃᓯᒪᓂᐅᔪᒥᑦ ᐱᔭᕆᐊᖃᖅᑑᓚᐅᙱᓚᖅ. ᑕᐃᒫᒃ, ᐊᓯᔾᔨᕐᓂᖃᙱᑦᑐᖅ 

ᐊᑐᓕᖅᑎᑕᐅᓂᐊᖅᑐᓂ ᐊᑭᖓᓄᑦ ᓇᓗᓇᐃᖅᑕᐅᓂᐊᕐᓂᖓᓄᑦ 2017-ᒥ. 

ᐱᒻᒪᕆᐅᔪᑦ ᖃᓄᐃᓐᓂᖏᓐᓄᑦ ᓇᓗᓇᐃᕈᑎᖏᑦ 

2017 ᐊᐅᓚᑦᑎᓂᖕᒧᑦ ᐊᑭᑐᔫᑎᓐᓄᓪᓗ 

ᐊᑐᖅᑐᒃᓴᐃᑦ 
 

2017 ᐊᐅᓚᑦᑎᓂᖕᒧᑦ ᐊᑐᒐᒃᓴᐃᑦ 

 

 

ᐊᕐᕌᒍᒧᑦ ᐃᓱᓕᑦᑐᒧᑦ ᑎᓯᐱᕆ 31  

ᓇᐃᓈᖅᓯᒪᔪᑦ  

ᐊᕕᒃᑐᖅᓯᒪᓂᖏᑎᒍᑦ 

2015 

ᐊᑐᓪᓚᑦᑖᖅᑐᑦ 

2016 

ᐊᑐᖅᑐᒃᓴᑦ 

2016 

ᓂᕆᐅᒋᔭᑦ 

2017 

ᑐᒃᓯᕌᖑᔪᑦ 

ᐊᑐᖅᑐᒃᓴᑦ 

 
2017 

ᐊᑐᖅᑐᒃᓴᑦ 

ᐃᓚᒋᐊᖅᑐᑦ 

(ᒥᒃᖠᒋᐊᖅᑐᑦ) 

2017 
% 

ᐊᓯᔾᔨᖕᓂᖓ 

 
$ $ $ $ $ % 

ᐊᖓᔪᖅᑳᑉ ᑎᑎᕋᕐᕕᐊᓄᑦ 1,088,105  1,093,038  1,082,217  1,220,368  127,330  11.65% 

ᐊᐅᓚᑦᑎᕕᖕᒥᑦ ᐱᔨᑦᑎᕋᖅᑎᒃᑯᑦ 11,016,840  11,704,180  11,463,643  11,835,195  131,015  1.12% 

ᐊᖓᔪᖅᑲᐅᑎᖃᕐᕕᖕᒧᑦ 2,134,929  2,180,781  2,164,840  2,241,184  60,403  2.77% 

ᑮᓇᐅᔭᓕᕆᔨᒃᑯᓐᓄᑦ 2,040,637  1,899,898  2,201,971  2,008,794  108,896  5.73% 

ᒪᓕᒐᖕᓄᑦ ᐱᔨᑦᑎᕋᖅᑎᒃᑯᑦ 443,971  377,844  137,382  377,945  101  0.03% 

ᓄᓇᕗᒻᒥᑦ ᐊᐅᓚᑕᓄᑦ 1,389,487  1,456,975  1,471,892  1,599,935  142,960  9.81% 

ᐱᖃᖅᑎᐅᖃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 8,788,279  9,785,490  9,121,833  10,515,090  729,600  7.46% 

ᐱᓂᕐᓗᒃᑕᐃᓕᒪᔪᓕᕆᔨᒃᑯᑦ 3,345,298  3,868,522  3,455,933  4,223,524  355,002  9.18% 

ᐊᑭᓕᕆᐊᖃᖅᑐᑦ/ᐃᖢᐊᖅᓴᖅᑕᐅᓂᖅ/ 

ᐅᑎᖅᑐᒃᓴᓄᑦ ᐱᔨᑦᑎᕋᐅᑎᑦ 3,810,154  4,082,642  3,941,611  4,349,710  267,068  6.54% 

ᐊᓯᖏᑦ ᑎᒍᒥᐊᖅᑎᐅᖃᑕᐅᔪᑦ 

ᐱᔨᑦᑎᕋᐅᑎᖏᑦ 1,632,827  1,834,326  1,724,289  1,941,856  107,530  5.86% 

ᑲᑎᖦᖢᒍ - ᐊᖓᔪᖅᑳᑉ 

ᓵᑕᐅᔪᓐᓇᖕᓂᖓᓄᑦ 26,902,248  28,498,206  27,643,778  29,798,511  1,300,305  4.56% 

ᐊᖓᔪᖅᑲᐅᑎᖃᕐᕕᖕᓂᑦ 2,230,366  1,050,000  1,553,875  1,690,000  640,000  60.95% 

ᑲᑎᖦᖢᒋᑦ 29,132,614  29,548,206  29,197,653  31,488,511  1,940,305  6.57% 

ᐊᐅᓚᑦᑎᔩᑦ ᑲᑎᒪᔨᖏᑦ 337,557  489,956  353,482  511,532  21,576  4.40% 

ᐊᔪᐃᓐᓈᕐᕕᐅᕝᕕᒃᑯᓐᓄᑦ 382,444  488,631  490,756  491,003  2,372  0.49% 

ᐃᖅᑲᓇᐃᔭᖅᑎᓄᑦ ᐅᖃᐅᔾᔪᐃᔨ 169,038  212,400  169,706  212,800  400  0.19% 

ᐅᑭᐅᖅᑕᖅᑐᒥᑦ 

ᐊᑦᑕᖕᓇᖅᑕᐃᓕᒪᔪᓕᕆᔨᒃᑯᑦ 400,000  400,000  400,000  400,000  0  0.00% 

ᐅᑭᐅᖅᑕᖅᑐᒥᑦ ᑲᑐᔾᔨᖃᑎᒌᒃᑯᖏᑦ 

ᐃᖅᑲᓇᐃᔭᖅᑎᓄᑦ 350,000  350,000  350,000  350,000  0  0.00% 

ᑲᑎᓕᒫᖅᖢᒋᑦ 30,771,653  31,489,193  30,961,597  33,453,846  1,964,653  6.24% 

2017 ᒧᑦ ᓂᕆᐅᒋᔭᑦ ᐊᐅᓚᑦᑎᓂᖕᒧᑦ ᐅᓂᒃᑳᓕᐊᑦ 
 

ᐊᕐᕌᒍᒧᑦ ᐃᓱᓕᑦᑐᒧᑦ ᑎᓯᐱᕆ 31 

(ᑕᐅᓴᙱᑎᒍᑦ) 

2015 

ᐊᑐᓪᓚᑦᑖᖅᑐᑦ 

2016 

ᐊᑐᒐᒃᓴᑦ 

2016 

ᓂᕆᐅᒋᔭᑦ 

2017 

ᐊᑐᒐᒃᓴᑦ 

  $ $ $ $ 

ᑮᓇᐅᔭᓕᐊᑦ ᐊᑭᓕᐅᑎᓪᓗ 

     ᑮᓇᐅᔭᓕᐊᑦ 
    ᖃᐅᔨᓴᕈᑏᑦ 60,115  55,200  59,400  60,000  

ᐲᕐᓗᒍ:  ᐅᑎᖅᑎᑕᑦ (1,131) (740) (1,129) (960) 

ᑮᓇᐅᔾᔭᒃᓴᓕᐊᖑᔪᑦ (ᐅᓇᓂ ᑕᑯᓗᒍ) 21,755  20,000  18,393  21,000  

ᐊᓯᖏᑦ 204  0  5  0  

  80,943  74,460  76,669  80,040  

 
    

ᐊᑭᓕᐅᑎᑦ     

ᓇᓪᓕᐅᒃᑯᒻᒫᑦ 39,163  43,150  40,752  44,241  

     ᐲᕐᓗᒍ: ᐃᓐᓇᖅᓯᐅᑎᑖᕆᔭᐅᕙᒃᑐᓄᑦ   

     ᐱᓕᕆᖃᑦᑕᖕᓂᖕᒧᓪᓗ (ᐱᔭᑦ) ᔭᒐᑕᑦ 
4,109  0 (1,650) 0 

     ᐃᓚᓗᒍ: ᐱᓇᔪᒃᑕᐅᔪᑦ ᐊᐅᓚᑦᑎᓂᖕᒧᑦ ᐊᑭᓕᕆᐊᓖᑦ 8,849  9,609  9,610  10,118  

     ᑲᑎᑦᑐᒋᑦ 52,121  52,759  48,712  54,359  

ᑲᒪᒋᔭᐅᓂᖏᑦ ᐱᓕᕆᐊᖑᓂᖕᓗᓪᓗ ᐊᑭᓕᐅᑎᑦ 30,773  31,489  30,962  33,454  

     ᐲᕐᓗᒍ: ᓴᓂᕐᕙᒃᑕᐅᔪᑦ ᓇᓪᓕᐅᒃᑯᒻᒫᒃᓴᓄᑦ (8,849) (9,609) (9,610) (10,118) 

     ᑲᑎᑦᑐᒋᑦ 21,924  21,880  21,352  23,336  

 
    

  74,045  74,639  70,064  77,695  

ᑮᓇᐅᔾᔭᒃᓵᑦ (ᔭᒐᑕᑦ)  ᐊᓯᖏᑦ ᐃᓗᐃᑦᑑᓕᖓᔪᐃᑦ ᑮᓇᐅᔾᔭᒃᓵᑦ 

ᔭᒐᑕᑦ ᐱᓚᐅᖅᑎᓐᓇᒋᑦ 
6,898  (179) 6,605  2,345  

ᐊᓯᖏᑦ ᐃᓗᐃᑦᑑᓕᖓᔪᑦ ᑮᓇᐅᔾᔭᒃᓵᑦ 6  0  0  0  

ᑲᑎᓕᒫᖅᖢᒋᑦ ᐃᓗᐃᑦᑑᓕᖓᔪᑦ ᑮᓇᐅᔾᔭᒃᓵᑦ (ᔭᒐᑕᑦ) 6,904  (179) 6,605  2,345  

     ᑮᓇᐅᔾᔭᒃᓴᓕᐊᑦ 

     ᕿᑐᙱᐅᕈᑎᓄᑦ 3,857  
 

1,905  
 

ᐊᕕᒃᓯᕕᐅᓂᖕᓄᑦ 13,115  
 

7,340  
 

ᐱᔭᑦ/(ᔭᒐᑕᑦ) 5,935  
 

10,300  
 

ᑮᓇᐅᔾᔭᒃᓴᓂᖕᒧᑦ ᐊᑮᑦ (1,152)   (1,152)   

 

21,755  20,000  18,393  21,000  

2017 ᐊᑭᑐᔫᑎᓄᑦ ᐊᑐᒐᒃᓴᑦ ᓇᐃᓈᖅᓯᒪᔪᑦ 
 

ᐊᑭᑐᔫᑎᑦ ᑭᓲᓂᖏᑦ 

 

ᑐᑭᓯᕌᖑᔪᑦ 
2015 

ᑲᔪᓯᖁᔭᐅᓪᓗᑎᒃ 

2016 

ᐊᑐᒐᒃᓴᑦ 

ᐊᑐᖅᑕᐅᓛᖅᑐᑦ 

2016-ᒧᑦ 

ᑮᓇᐅᔭᑦ 

ᐊᑐᕐᑕᐅᔮᔪᓐᓃᖅᑐᑦ 

ᑮᓇᐅᔭᖅᑖᕆᐊᖃᙱᑦᑐᑦ 

(ᑮᓇᐅᔭᓂᒃ 

ᐊᑐᓗᐊᖅᑐᑦ) 2017-ᒥ 

ᑐᒃᓯᕌᖑᔪᑦ 
2017 

ᑲᔪᓯᖁᔭᐅᓪᓗᑎᒃ 

2017 

ᐊᖏᖅᑕᐅᓯᒪᔪᑦ 

ᐊᑐᒐᒃᓴᑦ 

 
$ $ $ $ $ $ $ 

 

ᖃᕆᑕᐅᔭᓄᑦ ᐱᖁᑎᑦ 24,496  67,531  91,060  0  967  0  88,000  

ᐃᒡᓗᒥᐅᑕᓄᑦ 33,598  100,500  134,098  0  0  0  55,500  

ᐱᖁᑎᓄᑦ - 

ᖃᕆᑕᐅᔭᐅᙱᑦᑐᑦ 70,000  76,657  89,594  57,250  (187) 0  20,000  

ᐱᓕᕆᔾᔪᑎᓄᑦ 85,794  233,314  178,438  0  (315) 155,000  100,000  

ᐃᒡᓗᕐᔪᐊᓄᑦ - 

ᐱᖁᑎᒋᔭᓄᑦ 0  0  0  0  0  0  0  

ᐊᑐᖅᑐᐊᖅᑕᐅᔪᓄᑦ 

ᐱᐅᓯᒋᐊᕈᑏᑦ 0  30,000  30,000  0  0  0  0  

CAAPS ᐱᓕᕆᔾᔪᑏᑦ 0  0  0  0  0  0  0  

ᓄᑖᙳᖅᑎᕆᓂᖕᒧᑦ - 

ᔭᓗᓇᐃᕝᒥᑦ 

ᑎᑎᕋᕐᕕᐊᓂᑦ 
1,158,260  0  1,158,260  0  0  0  0  

e-Business 416,278  420,400  739,663  0  0  83,000  636,000  

ᐊᓯᖏᑦ 0  0  0  0  0  0  0  

 
1,788,426  928,402  2,421,113  57,250  465  238,000  899,500  



 

 



 

 



 

 

 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 
 

2015-2017 ᑲᒪᒍᑎᓄᑦ ᐸᕐᓇᐃᕈᑎᓂᑦ 
2017 ᑎᒥᐅᔪᓕᕆᕐᓂᒧᑦ ᐸᕐᓇᒍᑎ 


